
Ciorclán 0014/2024 
 

 

An Scéim Saoire Breoiteachta do Chúntóirí Riachtanas Speisialta 
atá Fostaithe i mBunscoileanna agus Iar-bhunscoileanna Aitheanta   
  

De bhun na cumhachta atá in alt 24 den Acht Oideachais (arna leasú), ordaíonn an tAire 

Oideachais d’fhostóirí na rialacháin agus na nósanna imeachta atá luaite sa Chiorclán 

seo a chur chun feidhme do chúntóirí riachtanas speisialta atá fostaithe i bpoist 

cheadaithe do chúntóirí riachtanas speisialta a chistítear le hairgead ón Oireachtas.  

Ní mór do gach fostóir agus do gach cúntóir riachtanas speisialta cloí leis na téarmaí 

agus coinníollacha comhaontaithe atá luaite, le héifeacht ó dháta an Chiorcláin seo.  

Gabhann an Ciorclán seo ionad na gciorclán, na meabhrán, na rialacha agus na 

rialachán uile roimhe i ndáil le Saoire Bhreoiteachta do chúntóirí riachtanas speisialta 

atá fostaithe i mbunscoileanna agus iar-bhunscoileanna aitheanta. 

Cinntigh go dtarraingeofar aird na mball uile den Bhord Bainistíochta/de Bhoird 

Oideachais agus Oiliúna agus aird na gcúntóirí riachtanas speisialta uile atá fostaithe 

agat, lena n-áirítear iad sin atá as láthair le cead, ar a bhfuil sa Chiorclán seo. 

Ba cheart gach ceist a chur ar dtús ar an bhfostóir, ar féidir go mbeidh sé ag 

iarraidh dul i gcomhairle lena eagraíocht ionadaíoch ina leith. Féadfar aon 

cheisteanna eile a chur ar an Roinn ach ríomhphost a chur chuig na seoltaí seo a 

leanas:- 

a) Ceisteanna maidir leis na téarmaí agus coinníollacha do Shaoire 
Bhreoiteachta:- teachersna@education.gov.ie  

b) Ceisteanna maidir le saoire a thaifeadadh ar an gCóras Éileamh ar Líne:- 
onlineclaims@education.gov.ie 

c) Ceisteanna maidir le tuarastal:- Foirm Fiosrúcháin Párolla (education.gov.ie) 
 

 
Is féidir an Ciorclán seo a rochtain ar shuíomh Gréasáin na Roinne ag gov.ie.  

 
 

James Walsh           
Príomhoifigeach          
An Rannán Téarmaí agus Coinníollacha -      
Múinteoirí agus Cúntóirí Riachtanas Speisialta 

01 Feabhra 2024  

 
Chuig: Údaráis Bhainistíochta na mBunscoileanna, na Meánscoileanna, na 

bPobalscoileanna agus na Scoileanna Cuimsitheacha Aitheanta 
Agus Príomhfheidhmeannaigh na mBord Oideachais agus Oiliúna  

mailto:teachersna@education.gov.ie
mailto:onlineclaims@education.gov.ie
https://dessurveys.education.gov.ie/surveys/payroll-query-form
https://www.gov.ie/ga/seirbhis/bfa6a1-none/?

Sainmhínithe agus Giorrúcháin 

Chun críche an Chiorcláin seo, beidh an bhrí a shanntar dóibh leis na téarmaí seo a 

leanas, ach amháin i gcás go léireoidh an comhthéacs a mhalairt:  

 

RCS – ciallaíonn sé seo an Roinn Coimirce Sóisialaí.  

 

Défhéachaint Siar – i gcás pá a ríomh, ciallaíonn sé seo cás ina n-athbhreithnítear 

taifead saoire breoiteachta an chúntóra riachtanas speisialta ar dtús thar thréimhse 

rollach ceithre bliana agus ina n-athbhreithnítear é ina dhiaidh sin thar thréimhse rollach 

aon bhliana. 

 

Fostóir – i gcás bunscoileanna (seachas pobalscoileanna náisiúnta), meánscoileanna 

deonacha, pobalscoileanna agus scoileanna cuimsitheacha, ciallaíonn sé seo Bord 

Bainistíochta/Bainisteoir agus, i gcás gairmscoileanna/coláistí pobail agus 

pobalscoileanna náisiúnta, ciallaíonn sé seo Bord Oideachais agus Oiliúna (ETB). 

Féadfaidh an Bord Bainistíochta/an Bainisteoir nó an Bord Oideachais agus Oiliúna 

freagracht as nithe atá leagtha amach sa Chiorclán seo a tharmligean, de réir mar is cuí. 

 

ETB – ciallaíonn sé seo Bord Oideachais agus Oiliúna a bunaíodh faoin Acht um Boird 

Oideachais agus Oiliúna, 2013, agus a rialaítear dá réir. 

 

An tSeirbhís Sláinte Ceirde – ciallaíonn sé seo soláthraithe a chuireann comhairle 

leighis neamhspleách ar an bhfostóir maidir le sláinte cheirde. 

 

An Córas Éileamh ar Líne – ciallaíonn sé seo an córas a úsáidtear chun 

neamhláithreachtaí a thaifeadadh agus chun éilimh a chur isteach lena n-íoc le cúntóirí 

riachtanas speisialta ionaid. Tá an córas i bhfeidhm i mbunscoileanna, i meánscoileanna 

deonacha, i bpobalscoileanna agus i scoileanna cuimsitheacha faoi láthair.   

 

Pámháistir – ciallaíonn sé seo an eagraíocht atá i gceannas ar thuarastail a íoc. Is í an 
Roinn Oideachais an pámháistir i gcás cúntóirí riachtanas speisialta i mbunscoileanna (lena 
n-áirítear i bpobalscoileanna náisiúnta), i meánscoileanna deonacha, i bpobalscoileanna 
agus i scoileanna cuimsitheacha, agus is iad na Boird Oideachais agus Oiliúna an 
pámháistir i gcás cúntóirí riachtanas speisialta i ngairmscoileanna/i gcoláistí pobail. 
 

ÁSPC – ciallaíonn sé seo Árachas Sóisialach Pá-Choibhneasa.  

 

Scoil Aitheanta – ciallaíonn sé seo scoil atá aitheanta ag an Aire Oideachais de réir 

alt 10 den Acht Oideachais, 1998.   

 

Scoilbhliain – ciallaíonn sé seo an tréimhse a shaineoidh an tAire Oideachais ó am 

go chéile. San am i láthair, tosaíonn sí an 1 Meán Fómhair agus críochnaíonn sí an 31 

Lúnasa.      

 

CRS – ciallaíonn sé seo Cúntóir Riachtanas Speisialta.   

 

An Roinn – ciallaíonn sé seo an Roinn Oideachais. 

 

Saoire Neamhcheadaithe (neamhíoctha) – ciallaíonn sé seo saoire a thógann 

cúntóir riachtanas speisialta gan ceadú a fháil ón bhfostóir. 

https://www.gov.ie/ga/eagraiocht/an-roinn-coimirce-soisialai/?referrer=https%3A%2F%2Fwww.welfare.ie%2Fen%2FPages%2Fhome.aspx
https://www.gov.ie/ga/eagraiocht/an-roinn-oideachais/?

Forálacha Ginearálta  
    

1. Saoire a Thaifeadadh 

1.1 Ní mór gach saoire cheadaithe íoctha agus neamhíoctha, is cuma cé acu atá nó 

nach bhfuil cúntóir riachtanas speisialta ionaid fostaithe, a thaifeadadh ar bhealach 

tráthúil ar an gCóras Éileamh ar Líne/ar chóras an Bhoird Oideachais agus Oiliúna 

lena mbaineann nó, nuair is iomchuí, ar an bhfoirm bhliantúil um Cheapacháin 

chuig Poist Foirne Neamhtheagaisc. Is féidir go dtiocfaidh ró-íocaíochtaí tuarastail 

as aon mhainneachtain déanamh amhlaidh. 

 

1.2 I gcás go ndéanfar ró-íocaíocht tuarastail, aisghabhfar an ró-íocaíocht ina hiomláine 

ó íocaíochtaí tuarastail a gheobhaidh an cúntóir riachtanas speisialta amach anseo, 

ar aon dul leis na foilseacháin iomchuí ón Roinn. 

 

1.3 I gcás go n-íocfar Sochar ón Roinn Coimirce Sóisialaí le cúntóir riachtanas 

speisialta atá ag baint leas as saoire reachtúil, féadfar an Sochar a aicmiú mar 

fhoinse ioncaim inchánach.  Maidir leis sin, is ar an gcúntóir riachtanas speisialta 

atá an fhreagracht as é/í féin a chur ar an eolas faoin bhfaisnéis is cothroime le dáta 

ar shuíomh Gréasáin na Roinne Coimirce Sóisialaí ag an nasc seo a leanas: 

www.welfare.ie.  

 

1.4 Is ar an bhfostóir atá an fhreagracht as a chinntiú go bhfuil an tsaoire cheadaithe atá 

taifeadta ar an gCóras Éileamh ar Líne/ar chóras an Bhoird Oideachais agus Oiliúna 

lena mbaineann ag teacht le taifead saoire an chúntóra riachtanas speisialta.  

 

1.5 Ní fhéadfaidh an Roinn/an Bord Oideachais agus Oiliúna aon saoire atá taifeadta ar 

an gCóras Éileamh ar Líne/ar chóras an Bhoird Oideachais agus Oiliúna lena 

mbaineann a athrú ina dhiaidh sin, ach amháin sna himthosca is eisceachtúla. 

 

2.  Faireachán a Dhéanamh ar Shaoire 

2.1 Ar aon dul leis an dea-chleachtas, ba cheart don fhostóir faireachán a dhéanamh ar 

neamhláithreachtaí chun patrúin a d’fhéadfadh a bheith ina n-ábhar imní a 

shainaithint ar mhaithe le tacú le folláine an chúntóra riachtanas speisialta.  

 
3. Teidlíochtaí Saoire do Cheapacháin Téarma Shocraithe/Chuspóra Shocraithe 

3.1    Scoirfidh cúntóir riachtanas speisialta de bheith i dteideal Saoire Bhreoiteachta ar 

dhul in éag an chonartha, i gcás nach ndéanfar an conradh sin a athnuachan. Ní 

scoirfidh cúntóir riachtanas speisialta de bheith i dteideal saoire, áfach, i gcás go 

mbeidh conradh leantach i bpost ceadaithe cúntóra riachtanas speisialta a chistítear 

le hairgead ón Oireachtas ag teacht go díreach sna sála ar an gconradh sin.  

 

4. Teagmháil le linn Saoire  

4.1 Ar mhaithe le cultúr dearfach folláine a chothabháil sa scoil, meastar gur dea-

chleachtas é teagmháil chuí a choinneáil idir an fostóir agus an cúntóir riachtanas 

speisialta le linn tréimhsí saoire. Le linn na teagmhála sin, ba cheart díriú ar leas an 

chúntóra riachtanas speisialta agus ar a f(h)illeadh rathúil ar an obair a éascú.   

 

4.2 I gcás gur cuí déanamh amhlaidh, ba cheart don fhostóir agus don chúntóir 
riachtanas speisialta comhrá ‘filleadh ar an obair’ a shocrú tráth a fhillfidh sé/sí ar 

https://www.gov.ie/ga/eagraiocht/an-roinn-coimirce-soisialai/?referrer=https%3A%2F%2Fwww.welfare.ie%2Fen%2FPages%2Fhome.aspx

dualgas tar éis tréimhse saoire, chun cabhrú leis an gcúntóir riachtanas speisialta 
aistriú ar ais chuig an obair. 

 
5. Comhlíonadh   
5.1 Is faoi na nósanna imeachta araíonachta comhaontaithe a fhéadfar déileáil le haon 

mhainneachtain cloí leis na rialacháin agus na nósanna imeachta atá leagtha amach 

sa Chiorclán seo agus is féidir go scoirfear de thuarastal a íoc le cúntóir riachtanas 

speisialta agus/nó go dtarraingeofar cumhdach ionaid siar do scoileanna dá bharr 

sin.  

 

5.2 I gcás neamhláithreacht neamhcheadaithe, ba cheart fógra a thabhairt don chúntóir 

riachtanas speisialta gurb é an toradh a bheidh ar aon neamhláithreacht den sórt 

sin go dtarlóidh sé, i gcás scoileanna a úsáideann Córas Éileamh ar Líne na 

Roinne, go ndéarfaidh an fostóir leis an Roinn an neamhláithreacht a thaifeadadh 

mar Shaoire Neamhcheadaithe (neamhíoctha) ar an gCóras Éileamh ar Líne.  I 

gcás scoileanna Boird Oideachais agus Oiliúna, taifeadfaidh an fostóir an 

neamhláithreacht neamhcheadaithe ar chóras an Bhoird Oideachais agus Oiliúna 

lena mbaineann. 

  

6. Seoladh Comhfhreagrais 

6.1  Seolfaidh an fostóir an comhfhreagras riachtanach ar fad chuig an gcúntóir 

riachtanas speisialta ach úsáid a bhaint as an seoladh ríomhphoist/an seoladh baile 

pearsanta ba dhéanaí a cuireadh in iúl. Ní bheidh aon locht ar an bhfostóir i gcás 

nach bhfaighidh an cúntóir riachtanas speisialta an comhfhreagras sin.   

 

7. Doiciméid a Choinneáil 

7.1 I dteannta na dtaifead pearsanra lena mbaineann, ní mór don fhostóir na doiciméid 

uile a bhaineann le neamhláithreacht an chúntóra riachtanas speisialta a choinneáil 

in áit shlán shábháilte agus ar aon dul le beartas cosanta sonraí an fhostóra agus leis 

na rialacháin chosanta sonraí. Féadfar na taifid sin a roghnú lena n-iniúchadh ag 

oifigigh ainmnithe de chuid na Roinne.  

1. An Scéim Saoire Breoiteachta  

1.1 Rialáiltear Scéim Saoire Breoiteachta na Seirbhíse Poiblí, a bhfuil feidhm aici 

maidir le cúntóirí riachtanas speisialta, leis na Rialacháin um Bainistíocht na 

Seirbhíse Poiblí (Saoire Bhreoiteachta), 2014 (I.R Uimh. 124/2014), arna leasú 

leis na Rialacháin um Bainistíocht na Seirbhíse Poiblí (Saoire Bhreoiteachta) 

(Leasú), 2015 (I.R. Uimh. 384/2015) agus leis na Rialacháin um Bainistíocht na 

Seirbhíse Poiblí (Saoire Bhreoiteachta) (Leasú), 2023 (I.R. Uimh. 407/2023). 

 

2. Teidlíocht i leith Saoire Bhreoiteachta  

2.1 Sainmhínítear tréimhse tinnis mar thréimhse ina bhfuil cúntóir riachtanas 

speisialta neamhfheidhmiúil ó thaobh leighis de chun na lándualgais atá air/uirthi 

a chur i gcrích, is cuma cé acu atá nó nach bhfuil an scoil is fostóir ar oscailt.   

 

2.2 Féadfar Saoire Bhreoiteachta a dheonú d’aon chúntóir riachtanas speisialta nach 

bhfuil in ann na dualgais atá air/uirthi a chur i gcrích   

• de bharr tinnis, díobhála  

nó   

• le linn dó/di bheith as láthair chun seirbhísí leighis a fháil (e.g., 

Dochtúir/Fiaclóir), ar choinníoll nach bhféadfaí coinní den sórt sin a eagrú 

lasmuigh de ghnáthuaireanta oibre nó de laethanta oibre.  

   

2.3 Is é an aidhm atá le Saoire Bhreoiteachta a dheonú do chúntóir riachtanas 

speisialta atá tinn ná deis leordhóthanach a thabhairt don chúntóir riachtanas 

speisialta téarnamh ón tinneas agus óna éifeachtaí ionas go mbeidh sé/sí in ann 

filleadh go luath ar dhualgais gan aon dóchúlacht a bheith ann go dtiocfadh an 

tinneas ar ais. Ba cheart do chúntóir riachtanas speisialta comhoibriú go hiomlán 

le gach beart athshlánúcháin ar mhaithe le luathfhilleadh ar an obair a éascú.  

 
2.4 Ríomhtar tréimhsí Saoire Breoiteachta go cúlghabhálach agus áirítear leo 

laethanta deirí seachtaine, laethanta dúnta scoile agus laethanta nach bhfuil 

cúntóir riachtanas speisialta le bheith i láthair de réir an tráthchláir (e.g., 

postroinnteoirí) laistigh den tréimhse neamhláithreachta.   

 

3. An Straitéis Sláinte Ceirde  

3.1 Tá Straitéis Sláinte Ceirde i bhfeidhm chun a bheith ina hacmhainn thacúil do 
chúntóirí riachtanas speisialta. Tá sé mar aidhm leis an straitéis dea-shláinte 
cúntóirí riachtanas speisialta a chur chun cinn san áit oibre, agus béim á cur go 
príomha ar dhrochshláinte a chosc seachas í a leigheas. Is é atá sa Straitéis 
Sláinte Ceirde ná an tSeirbhís Chúnaimh d’Fhostaithe agus an tSeirbhís Sláinte 
Ceirde.  

  

3.2     Tugann an tSeirbhís Chúnaimh d’Fhostaithe darb ainm ‘Wellbeing Together: 
Folláine le Chéile’ comhairle do chúntóirí riachtanas speisialta ar raon 
saincheisteanna éagsúla, lena n-áirítear folláine, cúrsaí dlí, cúrsaí airgeadais, 
méala, coinbhleacht agus idirghabháil. Chomh maith leis sin, tugann an tSeirbhís 
Chúnaimh d’Fhostaithe comhairle agus tacaíocht do bhainisteoirí agus 
soláthraíonn sí idirghabhálacha chun cabhrú leo déileáil le saincheisteanna sláinte 
agus folláine san áit oibre. Nuair is cuí, tá comhairleoireacht ghearrthéarmach ar 
fáil do chúntóirí riachtanas speisialta agus do dhaoine dá dteaghlach. 
  

http://www.irishstatutebook.ie/2014/en/si/0124.html
http://www.irishstatutebook.ie/eli/2015/si/384/made/en/print
https://www.irishstatutebook.ie/eli/2023/si/407/made/en/print
https://www.gov.ie/ga/seirbhis/941b63-none/?
https://www.gov.ie/ga/seirbhis/bda9f6-none/?
https://www.gov.ie/ga/seirbhis/941b63-none/?
https://www.gov.ie/ga/seirbhis/941b63-none/?

3.3 Is é 1800 411 057 uimhir thiomnaithe Líne Cabhrach Saorghlao na Seirbhíse 

Cúnaimh d’Fhostaithe agus bíonn sí ar fáil 24 huaire an chloig sa lá, 365 lá sa 

bhliain. 

 

3.4 Tá an tSeirbhís Sláinte Ceirde i bhfeidhm chun comhairle sláinte ceirde a thabhairt 

d’fhostóirí maidir le feidhmiúlacht leighis cúntóirí riachtanas speisialta chun oibre. 

Cuimsítear inti measúnuithe sláinte réamhfhostaíochta, atreoruithe 

neamhláithreachta de bharr tinnis, measúnuithe ar fheidhmiúlacht leighis chun 

oibre agus measúnuithe ar scor de bharr drochshláinte. Is féidir faisnéis faoi conas 

is féidir seirbhísí na Seirbhíse Sláinte Ceirde a rochtain a fháil sa Lámhleabhar 

Nósanna Imeachta d’Fhostóirí, atá le fáil in Aguisín A a ghabhann leis an gCiorclán 

seo. 

 

4. Atreorú chuig an tSeirbhís Sláinte Ceirde    

4.1 Faoi alt 8 den Acht um Shábháilteacht, Sláinte agus Leas ag an Obair, 2005, tá 
dualgas ar an bhfostóir “sábháilteacht, sláinte agus leas a fhostaithe nó a 
fostaithe ag an obair a áirithiú, a mhéid is indéanta le réasún”. Is ann don 
tSeirbhís Sláinte Ceirde chun cabhrú leis an bhfostóir an dualgas sin a chur i 
gcrích.  

 

4.2 Is é soláthraí na Seirbhíse Sláinte Ceirde, atá faoi chonradh ag an Roinn, an t-

aon chomhlacht aitheanta aonair a sholáthraíonn comhairle leighis 

neamhspleách do chúntóirí riachtanas speisialta agus d’fhostóirí. Is é ceann de 

na ceanglais faoin Scéim Saoire Breoiteachta go seasfadh gach fostóir agus 

cúntóir riachtanas speisialta leis an measúnú leighis ón tSeirbhís Sláinte Ceirde. I 

gcás Forálacha Tinnis Chriticiúil, ba cheart don fhostóir na Treoirlínte maidir le 

Lánrogha Bainistíochta i leith Forálacha Tinnis Chriticiúil atá ar fáil in Aguisín B a 

ghabhann leis an gCiorclán seo a cheadú sula ndéanfaidh siad cinneadh ar 

iarratas ar Fhorálacha Tinnis Chriticiúil. 

 

4.3  Dá bhrí sin, ní mór don fhostóir an cúntóir riachtanas speisialta a atreorú chuig 

an tSeirbhís Sláinte Ceirde chun measúnú leighis neamhspleách a fháil.  Áirítear 

leis sin cásanna:- 

 

a) Ina raibh cúntóir riachtanas speisialta as láthair ar Shaoire Bhreoiteachta 

ar feadh ceithre seachtaine (28 lá) as a chéile nó san iomlán in aon 

tréimhse rollach 12 mhí de sheirbhís. 

b) Ina bhfuil ábhair imní réasúnta ann maidir leis an gcumas atá ag an 

gcúntóir riachtanas speisialta tabhairt go sábháilte faoi na dualgais atá 

air/uirthi, mar shampla roinnt neamhláithreachtaí gearrthéarmacha Saoire 

Breoiteachta, ábhair imní maidir le comhlíonadh dualgas de bharr tosca 

sláinte, tosca oibre a d’fhéadfadh a bheith ag déanamh dochar do shláinte 

an chúntóra riachtanas speisialta agus fadhbanna alcóil/drugaí. 

c) Ina ndearna cúntóir riachtanas speisialta iarratas ar Shaoire Bhreoiteachta 

fhadaithe faoi na Forálacha Tinnis Chriticiúil. 

d) Ina bhfuil Freastal Réasúnta á bhreithniú.  

e) Ina bhfuil scor de bharr drochshláinte á bhreithniú. 

f) Ina bhfuil cúntóir riachtanas speisialta ag iarraidh go dtabharfaí neamhaird 

ar Shaoire Bhreoiteachta le linn tréimhse dúnta scoile, mar a phléitear i 

mír 17.4. 

g) Inar gá a shuí cé acu atá nó nach bhfuil an ghníomhaíocht a bhfuil sé 

beartaithe ag an gcúntóir riachtanas speisialta gabháil di le linn Saoire 

Bhreoiteachta cuí dá t(h)éarnamh, mar a phléitear i mír 6.1. 

h) Inar gá measúnú a dhéanamh ar fheidhmiúlacht leighis chun oibre, tar éis 

neamhláithreacht a mhair níos mó ná dhá scoilbhliain. Ní mór an cúntóir 

riachtanas speisialta a dheimhniú a bheith feidhmiúil ó thaobh leighis de 

chun oibre sula bhfillfidh sé/sí ar an obair tar éis neamhláithreacht den sórt 

sin. 

i) Inar gá measúnú a dhéanamh ar fheidhmiúlacht leighis chun oibre, e.g., i 

gcás go mbeidh an cúntóir riachtanas speisialta ar Shaoire Bhreoiteachta ar 

feadh níos mó ná ceithre seachtaine sula dtosóidh sé/sí Sos Gairme. Is é 

an cuspóir atá leis sin a chinneadh cé acu atá nó nach bhfuil sé/sí 

incháilithe/feidhmiúil chun obair theoranta a dhéanamh mar chúntóir 

riachtanas speisialta ionaid faoi théarmaí agus coinníollacha na Scéime Sos 

Gairme. 

j) Inar gá measúnú a dhéanamh ar fheidhmiúlacht leighis chun oibre i gcás go 

mbeidh an cúntóir riachtanas speisialta ar Shaoire Bhreoiteachta díreach 

sula dtosóidh sé/sí Saoire Cúramóra. 

k) Ina bhfuil Saoire Sláinte agus Sábháilteachta Máithreachais á breithniú do chúntóir 

riachtanas speisialta torrach, mar a phléitear i mír 10 den Chiorclán maidir le Saoire 

Mháithreachais. 

l) Inar gá measúnú a dhéanamh ar fheidhmiúlacht leighis chun oibre nuair atá 

breithniú á dhéanamh ar Shaoire Bhreoiteachta Neamhíoctha a fhadú.  

 

4.4 Ceanglaítear ar an gcúntóir riachtanas speisialta comhoibriú agus idirchaidreamh 

a dhéanamh leis an tSeirbhís Sláinte Ceirde. Cé nach mbeidh sé riachtanach 

freastal ar mheasúnú ina lán cásanna, is faoin tSeirbhís Sláinte Ceirde a bheidh sé 

a chinneadh cé na himthosca ina gceanglófar ar chúntóir riachtanas speisialta 

freastal ar mheasúnú leighis agus/nó a shocrú go dtarchuirfí tuairisc 

chuimsitheach Dochtúir go Dochtúir (ón dochtúir a bhfuil an cúntóir riachtanas 

speisialta faoina c(h)úram) chuig an tSeirbhís Sláinte Ceirde. 

 

5. Fógra a Thabhairt faoi Shaoire Bhreoiteachta agus í a Thaifeadadh 

5.1 Aon chúntóir riachtanas speisialta atá as láthair de bharr tinnis, ní mór dó/di fógra 

a thabhairt, nó socruithe cuí a dhéanamh chun fógra a thabhairt, don fhostóir faoi 

sin a luaithe is féidir ar an gcéad lá den neamhláithreacht. Nuair is féidir, ba cheart 

don chúntóir riachtanas speisialta fad dóchúil na neamhláithreachta a chur in iúl. 

 

5.2 I gcás go mbeidh cúntóir riachtanas speisialta postroinnte as láthair ar Shaoire 
Bhreoiteachta, ní mór an tréimhse ar fad, lena n-áirítear na laethanta nach bhfuil 
sé/sí le bheith ag obair orthu, a thaifeadadh ar an gCóras Éileamh ar Líne/ar chóras 
an Bhoird Oideachais agus Oiliúna. 

  

5.3 Ní mór don fhostóir an neamhláithreacht Saoire Breoiteachta a thaifeadadh ar 

bhealach tráthúil ar an gCóras Éileamh ar Líne/ar chóras an Bhoird Oideachais 

agus Oiliúna lena mbaineann.  

https://www.gov.ie/pdf/?file=https://assets.gov.ie/13481/657d599456584a9880f297bc289400e6.pdf#page=null
https://www.gov.ie/pdf/?file=https://assets.gov.ie/13481/657d599456584a9880f297bc289400e6.pdf#page=null

5.4 I gcás go dtarlóidh tréimhse dúnta scoile le linn tréimhse Saoire Breoiteachta, ní 

mór don fhostóir a chinntiú go n-áirítear an tréimhse dúnta scoile leis an taifead 

Saoire Breoiteachta. I gcás nach dtaifeadfar Saoire Bhreoiteachta go cruinn, is 

féidir go ró-íocfar tuarastal. 

 

5.5 Ceanglaítear ar fhostóirí nósanna imeachta a bheith i bhfeidhm acu chun 

faireachán agus anailís a dhéanamh ar phatrúin Saoire Breoiteachta.    

 
5.6 Ba cheart don fhostóir ráiteas mionsonraithe faoi na neamhláithreachtaí Saoire 

Breoiteachta uile a sholáthar do gach cúntóir riachtanas speisialta ach é a iarraidh 

agus ba cheart tuairisc amháin ar a laghad a sholáthar gach bliain. Tá an fhaisnéis 

sin ar fáil ar an gCóras Éileamh ar Líne/ar chóras an Bhoird Oideachais agus 

Oiliúna lena mbaineann.      

 

6. Fostaíocht nó Taisteal Thar Lear le linn Saoire Bhreoiteachta a thógáil  
6.1 Ní fhéadfaidh cúntóir riachtanas speisialta a bheith fostaithe, lena n-áirítear obair 

mar chúntóir riachtanas speisialta ionaid, le linn dó/di Saoire Bhreoiteachta a 
thógáil. Bheadh sé contrártha do chuspóir sainráite na Scéime Saoire Breoiteachta 
gabháil d’aon ghníomhaíocht (e.g., taisteal thar lear, fostaíocht shochrach nó 
féinfhostaíocht) a d’fhéadfadh an tSeirbhís Sláinte Ceirde a mheas a bheith ina bac 
ar théarnamh an chúntóra riachtanas speisialta. Dá bhrí sin, ní mór ceadú a fháil ón 
bhfostóir sula ngabhfaidh an cúntóir riachtanas speisialta d’aon ghníomhaíocht den 
sórt sin. Ní mór don fhostóir comhairle a lorg ón tSeirbhís Sláinte Ceirde sula 
ndéanfaidh sé cinneadh ar an ní.   

 

7. Saoire Bhreoiteachta agus Cineálacha Eile Saoire 

7.1 Ní fhéadfaidh cúntóir riachtanas speisialta rochtain a bheith aige/aici ar dhá chineál 

dhifriúla saoire ag an aon am amháin. I gcás go mbeidh cúntóir riachtanas speisialta ag 

baint leas as saoire reachtúil, ní bheidh aon rochtain aige/aici ar shaoire bhreoiteachta sa 

chuid is mó de chásanna. Ag brath ar chineál na saoire reachtúla, áfach, is féidir go 

mbeifear in ann an tsaoire reachtúil (e.g., saoire do thuismitheoirí) a chur ar atráth nó a 

chur ar fionraí. I gcás go mbeidh cúntóir riachtanas speisialta ag baint leas as saoire 

speisialta (e.g., sos gairme), ní bheidh aon rochtain aige/aici ar shaoire bhreoiteachta. 

 

8.      Ceanglais Saoire Breoiteachta Féindeimhnithe agus Deimhnithe   

 
8.1      Saoire Bhreoiteachta Fhéindeimhnithe 

(a) Is é seacht lá an líon uasta laethanta Saoire Breoiteachta féindeimhnithe is 

incheadaithe in aon tréimhse rollach dhá bhliain as a chéile, áit a 

gcomhairtear siar ón neamhláithreacht Saoire Breoiteachta féindeimhnithe 

is déanaí.   

   
(b) Féadfar aon íocaíocht i leith Saoire Bhreoiteachta fhéindeimhnithe a 

mhodhnú nó a tharraingt siar, tar éis próis chuí, i gcásanna ina mbítear as 

láthair go rómhinic nó ina ndruidtear leis an líon uasta laethanta go rialta nó 

ina dtógtar iad bliain i ndiaidh bliana.   

(c) Ní bhainfidh aon chúntóir riachtanas speisialta leas as tréimhse Saoire 

Breoiteachta féindeimhnithe díreach tar éis dó/di Saoire Bhreoiteachta 

dheimhnithe a thógáil.  

 
8.2 Saoire Bhreoiteachta Dheimhnithe   

(a)    I gcás go mbeidh cúntóir riachtanas speisialta as láthair ar Shaoire 

Bhreoiteachta leanúnach ar feadh níos mó ná dhá lá, beidh sé riachtanach 

deimhniú dochtúra a sholáthar don fhostóir. I gcás go mairfidh 

neamhláithreacht saoire breoiteachta ón Aoine go dtí an Luan, agus an dá 

lá sin san áireamh, ní mór deimhniú dochtúra a sholáthar.  

 
(b) Chun go nglacfar leis an deimhniú dochtúra, ní mór: 

• é a bheith sínithe ag lia-chleachtóir atá cáilithe go cuí agus atá 

cláraithe le Comhairle na nDochtúirí Leighis in Éirinn nó sa Ríocht 

Aontaithe nó le Comhairle Fiaclóireachta na hÉireann. In imthosca 

eisceachtúla, is féidir go nglacfar le deimhnithe dochtúra ó lia-

chleachtóirí thar lear, mar shampla i gcás go n-éireoidh cúntóir 

riachtanas speisialta tinn agus é/í thar lear nó go mbeidh sé/sí ag fáil 

cóireáil leighis aitheanta nach bhfuil ar fáil in Éirinn. Ní mór comhairle 

a lorg ón tSeirbhís Sláinte Ceirde in imthosca den sórt sin. 

• tréimhse nach mó ná seachtain amháin a chumhdach ann de ghnáth. 

Mar sin féin, is féidir go gceadófar deimhniúchán i leith tréimhsí suas 

le haon mhí faoi lánrogha an fhostóra. 

• a lua ann cé acu atáthar nó nach bhfuiltear feidhmiúil chun oibre. 

 

8.3 Ní gá cineál an tinnis a lua ar dheimhniú dochtúra. Bheadh sé ina chabhair, áfach, 

dá dtabharfadh an lia-chleachtóir an diagnóis bheacht ionas gurb amhlaidh, i gcás 

Atreorú chuig an tSeirbhís Sláinte Ceirde, a bheadh foireann leighis na Seirbhíse 

Sláinte Ceirde in ann a chinneadh ar bhealach níos fearr cé acu is gá nó nach gá 

coinne theileafóin nó coinne aghaidh ar aghaidh a shocrú. Ní fhéadfar cur ar 

fhostaí mionsonraí pearsanta leighis a sholáthar. 

 

8.4 I ngach cás, ní mór deimhnithe dochtúra a sholáthar don Fhostóir a luaithe is 

féidir, ach tráth nach déanaí ná seachtain amháin tar éis thosú na 

neamhláithreachta (seachas in imthosca eisceachtúla). 

 

8.5 I gcás go mainneofar cloí leis an teorainn atá ceadaithe le haghaidh Saoire 

Bhreoiteachta fhéindeimhnithe agus go mainneofar deimhniú dochtúra inghlactha 

a chur isteach chuig an bhfostóir i leith Saoire Bhreoiteachta dheimhnithe, 

tabharfaidh an fostóir fógra don chúntóir riachtanas speisialta go dtaifeadfaidh an 

Pámháistir an neamhláithreacht mar thréimhse Saoire Neamhcheadaithe 

(neamhíoctha). Féadfaidh an fostóir déileáil le neamhláithreachtaí a tharlaíonn arís 

agus arís eile faoi na nósanna imeachta araíonachta comhaontaithe ansin.  

8.6 Ní mór d’fhostóirí rúndacht na faisnéise uile a bhaineann leis na taifid Saoire 

Breoiteachta de chuid cúntóirí riachtanas speisialta aonair a chosaint. Baineann sé 

sin go háirithe le deimhnithe dochtúra. 

9. Forálacha Gnáth-Thinnis 

9.1 Aon chúntóir riachtanas speisialta atá as láthair ó dhualgais de bharr tinneas 
pearsanta nó díobháil phearsanta, féadfar Saoire Bhreoiteachta íoctha a dheonú 
dó/di: 

• Ar lena linn a gheobhaidh sé/sí lánphá ar feadh trí mhí (92 lá) ar a mhéad in 

aon bhliain    

• Ar ina diaidh a gheobhaidh sé/sí leathphá ar feadh trí mhí (91 lá) ar a 

mhéad    

• A bheidh faoi réir tréimhse uasta Saoire Breoiteachta íoctha sé mhí (183 lá) 

in aon tréimhse rollach ceithre bliana. 

 
10. Forálacha Tinnis Chriticiúil     

10.1 Aon chúntóir riachtanas speisialta a éireoidh éagumasach de bharr tinneas 
criticiúil nó díobháil choirp throm agus a mbeidh fianaise leighis tacaíochta 
aige/aici, féadfar, tar éis dó/di iarratas a dhéanamh, Forálacha Tinnis Chriticiúil a 
dheonú dó/di le linn na tréimhse neamhláithreachta a mbaineann an t-iarratas léi, 
in imthosca eisceachtúla. Beidh feidhm ag na teorainneacha seo a leanas:  

 

• Lánphá a fháil ar feadh sé mhí (183 lá) ar a mhéad in aon bhliain    

• Leathphá a fháil ar feadh sé mhí (182 lá) ar a mhéad     

• Faoi réir tréimhse uasta Saoire Breoiteachta íoctha 12 mhí (365 lá) in aon 

tréimhse rollach ceithre bliana. 

 
10.2 Is é an fostóir a chinnfidh cé acu a dheonófar nó nach ndeonófar forálacha tinnis 

chriticiúil, tar éis dó an chomhairle leighis ón tSeirbhís Sláinte Ceirde a bhreithniú.    

 

10.3 Sna Treoirlínte maidir le Lánrogha Bainistíochta i leith Forálacha Tinnis Chriticiúil, 

atá le fáil in Aguisín B, tugtar cúnamh chun fostóirí a threorú tríd an bprótacal um 

fhorálacha tinnis chriticiúil agus tríd an bpróiseas cinnteoireachta ina leith.   

 

10.4 Ba cheart iarrachtaí cuí a dhéanamh chun freastal ar chúntóirí riachtanas 

speisialta atá ag luathchéim dá neamhláithreacht Saoire Breoiteachta ar mhaithe 

lena bhfilleadh ar an obair a éascú. Féach an rannán Freastal Réasúnta. 

 

10.5 Cuirfidh an tSeirbhís Sláinte Ceirde in iúl don fhostóir cé acu, ina tuairim féin, a 

chomhlíontar nó nach gcomhlíontar na critéir leighis seo a leanas, a úsáidtear 

chun a mheas cé acu atá nó nach bhfuil an cúntóir riachtanas speisialta incháilithe 

d’fhorálacha tinnis chriticiúil: 

1) Tá an cúntóir riachtanas speisialta neamhfheidhmiúil ó thaobh leighis de 

chun filleadh ar na dualgais reatha atá air/uirthi nó, nuair is indéanta, ar 

dhualgais mhodhnaithe ag an ngrád pá céanna. 

 

2) Gabhann ceann amháin ar a laghad de na saintréithe seo a leanas leis an 

riocht leighis atá i gceist: 

 

(a)   Géarthinneas coirp atá bagrach don bheatha. 

 

(b) Tinneas ainsealach forchéimnitheach, a bhfuil acmhainneacht dhea-

bhunaithe aige an t-ionchas saoil a laghdú. Baineann an 

acmhainneacht sin leis an riocht i gcoitinne, seachas an duine aonair. 

Ní mór go bhfuil sé dea-bhunaithe i litríocht leighis a bhfuil 

athbhreithniú piaraí déanta uirthi go laghdaíonn an riocht leighis an t-

ionchas saoil. 

 

(c) Mórthráma coirp, ar gnách go dteastaíonn géarchóireáil mháinliachta 

cheartaitheach ina leith. 

 

(d) Cúram ospidéil othar cónaitheach nó lae a mhaireann deich lá nó níos 

mó as a chéile. I gcás tinneas a bhaineann le toircheas nó tinneas a 

bhaineann le toircheas cuidithe, laghdófar an líon sin go dhá lá nó níos 

mó as a chéile a chaitheamh faoi chúram ospidéil/clinic othar 

cónaitheach. 

 
10.6 I gcás go mbeidh gnáth-thinneas (tinneas nach meastar gur tinneas criticiúil ná 

díobháil choirp throm é) ar chúntóir riachtanas speisialta laistigh de thréimhse 12 

mhí ón dáta a d’fhill sé/sí ar an obair tar éis an tinnis chriticiúil, beidh feidhm ag na 

forálacha tinnis chriticiúil.  

 

10.7 I gcás nach mbeidh cúntóir riachtanas speisialta in ann filleadh ar an obair toisc go 

raibh moill ann ar é/í a bheith á (h)atreorú ag an bhfostóir chuig an tSeirbhís 

Sláinte Ceirde nó toisc go raibh moill ann ar choinne a fháil leis an tSeirbhís 

Sláinte Ceirde, ní fhulaingeoidh an cúntóir riachtanas speisialta aon chaillteanas 

airgeadais fad a ghabh sé/sí go hiomlán don phróiseas a bhaineann le Saoire 

Bhreoiteachta a bhainistiú agus fad a dheimhnigh a Lia Comhairleach féin go 

bhfuil sé/sí feidhmiúil chun filleadh ar an obair tar éis tinneas criticiúil. In imthosca 

den sórt sin, athbhunófar pá an chúntóra riachtanas speisialta agus taifeadfaidh an 

Pámháistir an tsaoire go cuí. 

 

10.8 Ba cheart do chúntóir riachtanas speisialta iarratas a dhéanamh chuig a f(h)ostóir 
ar fhorálacha tinnis chriticiúil tráth a neamhláithreachta Saoire Breoiteachta. 

 
11.     Défhéachaint Siar         

  11.1 Déanfar an ráta pá le haghaidh neamhláithreacht Saoire Breoiteachta reatha a 

ríomh ar bhonn an chórais défhéachana siar seo a leanas:          

  

Gnáth-Thinneas  

   

• Céim 1: A chinneadh cé acu atá nó nach bhfuil rochtain ag an gcúntóir 

riachtanas speisialta ar Shaoire Bhreoiteachta íoctha    

    

Athbhreithnítear Saoire an chúntóra riachtanas speisialta thar an tréimhse ceithre 

bliana roimhe, ag comhaireamh siar ón lá roimh an gcéad lá dá neamhláithreacht 

saoire breoiteachta reatha.  I gcás go mbeidh sos i seirbhís ann laistigh den 

tréimhse féachana siar arb ionann é agus sé mhí nó níos faide agus go 

gcomhlíonfar gach ceann de na trí chritéar thíos, ba cheart an fhéachaint siar a 

fhadú dá réir. Maidir leis an sos/na sosanna i seirbhís: 

 

i. Ní mór é/iad a bheith neamhíoctha 

ii. Ní mór nach n-áiríonn sé/siad le haghaidh pinsean 
iii. Ní mór nach bhfabhraíonn sé/siad saoire bhliantúil 

 

Tá sé tábhachtach a thabhairt faoi deara gurb amhlaidh, má chomhlíonann sos i 

seirbhís gach ceann de na critéir sin, a chuirfear an tréimhse ar fad ar áireamh san 

fhadú, agus ní an chuid atá sé mhí nó níos faide ar fad agus an chuid sin amháin. 

Ba cheart gach tréimhse ar lánphá, gach tréimhse ar leathphá agus gach tréimhse ar 

luach saothair sealadach athshlánúcháin a chur ar áireamh san fhéachaint siar le linn 

rochtain duine aonair ar shaoire bhreoiteachta íoctha a ríomh. Ba cheart tréimhsí pá 

nialasaigh a fhágáil amach as an bhféachaint siar. 

 

I gcás nár úsáideadh Saoire Bhreoiteachta íoctha sé mhí (183 lá) thar an tréimhse 

athbhreithniúcháin atá cinnte thuas, féadfar rochtain a dheonú ar Shaoire 

Bhreoiteachta íoctha.   I gcás gur úsáideadh Saoire Bhreoiteachta íoctha 183 lá, 

rachaidh an cúntóir riachtanas speisialta ar aghaidh chuig luach saothair sealadach 

athshlánúcháin (faoi réir na gcritéar incháilitheachta le haghaidh luach saothair 

sealadach athshlánúcháin).  

 

• Céim 2: A chinneadh cé acu atá feidhm ag lánphá, ag leathphá nó ag luach 

saothair sealadach athshlánúcháin     

 

I gcás go dtabharfar le fios i gCéim 1 go bhfuil rochtain ag an gcúntóir riachtanas 

speisialta ar Shaoire Bhreoiteachta íoctha, déanfar athbhreithniú ar a t(h)aifead 

Saoire Breoiteachta ansin thar an tréimhse rollach 12 mhí roimhe, ag comhaireamh 

siar ón lá roimh an gcéad lá den neamhláithreacht saoire breoiteachta reatha chun 

an ráta ag a bhféadfar Saoire Bhreoiteachta a íoc a chinneadh.   

 
Tá an teidlíocht i leith Saoire Bhreoiteachta íoctha cothrom le suas le 92 lá ar 
lánphá in aon tréimhse 12 mhí, roimh suas le 91 lá ar leathphá, faoi réir tréimhse 
uasta Saoire Breoiteachta íoctha 183 lá in aon tréimhse rollach ceithre bliana.   

   
Forálacha Tinnis Chriticiúil    

   

• Céim 1: A chinneadh cé acu atá nó nach bhfuil rochtain ag an gcúntóir 

riachtanas speisialta ar Shaoire Bhreoiteachta íoctha    

   

.   Athbhreithnítear Saoire an chúntóra riachtanas speisialta thar an tréimhse ceithre 

bliana roimhe, ag comhaireamh siar ón lá roimh an gcéad lá dá neamhláithreacht 

saoire breoiteachta reatha. I gcás go mbeidh sos i seirbhís ann laistigh den 

tréimhse féachana siar arb ionann é agus sé mhí nó níos faide agus go 

gcomhlíonfar gach ceann de na trí chritéar thíos, ba cheart an fhéachaint siar a 

fhadú dá réir. Maidir leis an sos/na sosanna i seirbhís:  

 

i. Ní mór é/iad a bheith neamhíoctha 
ii. Ní mór nach n-áiríonn sé/siad le haghaidh pinsean 
iii. Ní mór nach bhfabhraíonn sé/siad saoire bhliantúil 

Tá sé tábhachtach a thabhairt faoi deara gurb amhlaidh, má chomhlíonann sos i 

seirbhís gach ceann de na critéir sin, a chuirfear an tréimhse ar fad ar áireamh san 

fhadú, agus ní an chuid atá sé mhí nó níos faide ar fad agus an chuid sin amháin.  

Ba cheart gach tréimhse ar lánphá, gach tréimhse ar leathphá agus gach tréimhse ar 

luach saothair sealadach athshlánúcháin a chur ar áireamh san fhéachaint siar le linn 

rochtain duine aonair ar shaoire bhreoiteachta íoctha a ríomh. Ba cheart tréimhsí pá 

nialasaigh a fhágáil amach as an bhféachaint siar. 

 

I gcás nár úsáideadh Saoire Bhreoiteachta íoctha 12 mhí (365 lá) thar an tréimhse 

athbhreithniúcháin atá cinnte thuas, féadfar rochtain a dheonú ar Shaoire 

Bhreoiteachta íoctha.  I gcás gur úsáideadh Saoire Bhreoiteachta íoctha 365 lá, 

rachaidh an cúntóir riachtanas speisialta ar aghaidh chuig luach saothair 

sealadach athshlánúcháin (faoi réir na gcritéar incháilitheachta le haghaidh luach 

saothair sealadach athshlánúcháin).  

   

• Céim 2: A chinneadh cé acu atá feidhm ag lánphá, ag leathphá nó ag luach 

saothair sealadach athshlánúcháin     

    

I gcás go dtabharfar le fios i gCéim 1 go bhfuil rochtain ag an gcúntóir riachtanas 

speisialta ar Shaoire Bhreoiteachta íoctha, déanfar athbhreithniú ar a t(h)aifead 

Saoire Breoiteachta ansin thar an tréimhse rollach 12 mhí roimhe, ag comhaireamh 

siar ón lá roimh an gcéad lá dá neamhláithreacht reatha chun an ráta ag a bhféadfar 

Saoire Bhreoiteachta a íoc a chinneadh.   

 

Tá an teidlíocht i leith Saoire Bhreoiteachta íoctha cothrom le suas le 183 lá ar 

lánphá in aon tréimhse 12 mhí, roimh suas le 182 lá ar leathphá, faoi réir tréimhse 

uasta Saoire Breoiteachta íoctha 365 lá in aon tréimhse rollach ceithre bliana. 

    

11.2 Léirítear sna cásanna atá leagtha amach in Aguisín C a ghabhann leis an 
Chiorclán seo conas a fheidhmíonn na ríomhanna défhéachana siar. 

 

12.     Luach Saothair Sealadach Athshlánúcháin   

12.1 Is é is luach saothair sealadach athshlánúcháin ann ná íocaíocht chun tacú le 

hathshlánú aon chúntóirí riachtanas speisialta atá as láthair ar shaoire 

bhreoiteachta fhadaithe agus a sháraigh an tairseach 183 lá faoi na Forálacha 

Gnáth-Thinnis nó an tairseach 365 lá faoi na Forálacha Tinnis Chriticiúil in aon 

tréimhse rollach ceithre bliana.  I gcás gur úsáideadh an tréimhse ábhartha Saoire 

Breoiteachta íoctha ar fad, féadfar luach saothair sealadach athshlánúcháin a 

dheonú don chúntóir riachtanas speisialta faoi réir na gcoinníollacha seo a leanas: 

 

• Ní mór seirbhís chomhiomlánaithe dhá bhliain sa tseirbhís phoiblí a bheith 
fabhraithe ag an gcúntóir riachtanas speisialta.  I gcás na gcúntóirí 
riachtanas speisialta sin a bhfuil níos mó ná tréimhse amháin d’fhostaíocht 
san earnáil phoiblí acu, féadfar an ceanglas seirbhíse a chomhlíonadh trí na 
hiltréimhsí fostaíochta sin a chomhiomlánú, fad is nach ann d’aon sos i 
seirbhís arb ionann é agus 26 seachtaine nó níos mó. 

• Ní mór ionchas réasúnta a bheith ann go bhfillfidh an cúntóir riachtanas 
speisialta ar an obair agus go soláthróidh sé/sí seirbhís rialta éifeachtach.   

Is ionann an ráta luacha saothair shealadaigh athshlánúcháin agus 37.5% den 
luach saothair a d’fhabhródh an cúntóir riachtanas speisialta ar shlí eile mura 
mbeadh sé/sí ar shaoire bhreoiteachta. 
 
I gcás gach neamhláithreachta ábhartha nua ar luach saothair sealadach 

athshlánúcháin, beidh feidhm ag fanacht trí lá sula bhféadfar íocaíocht a dhéanamh. 

Atosóidh an fanacht trí lá sin le gach neamhláithreacht nua agus ní bheidh sé carnach. Is 

ar áireamh san fhanacht trí lá a bheidh an Satharn, an Domhnach agus laethanta a bhfuil 

an scoil dúnta orthu, mar aon le laethanta a raibh an cúntóir riachtanas speisialta le 

bheith i láthair orthu. 

Ní bheidh feidhm ag an bhfanacht trí lá sna cásanna seo a leanas: 

 

• I gcás go n-aistreoidh an cúntóir riachtanas speisialta ó lánphá nó leathphá 

chuig luach saothair sealadach athshlánúcháin le linn neamhláithreacht 

leanúnach, nó 

• I gcás go dtarlóidh an neamhláithreacht faoi fhorálacha an Phrótacail Tinnis 

Chriticiúil. 

 

Tá Sochar Breoiteachta a d’fhéadfadh a bheith iníoctha le duine aonair ar 

áireamh sa ráta comhréidh 37.5%. I gcás go mbeidh cúntóir riachtanas speisialta 

incháilithe le haghaidh Sochar Breoiteachta, ní mór dó/di iarratas a dhéanamh 

chuig an Roinn Coimirce Sóisialaí agus na doiciméid chuí a sholáthar. (Féach mír 

21 le haghaidh tuilleadh faisnéise).  
 

12.2 I ngach cás, deonófar luach saothair sealadach athshlánúcháin ar an gcoinníoll go 

ndeimhneoidh an tSeirbhís Sláinte Ceirde nach bhfuil aon ionchas réasúnta ann go 

dtéarnóidh an cúntóir riachtanas speisialta agus go bhfillfidh sé/sí ar an obair. 

Cuirfidh an tSeirbhís Sláinte Ceirde in iúl ag an gcéim atreoraithe 28 lá cé acu atá 

nó nach bhfuil ionchas réasúnta ann go dtéarnóidh an cúntóir riachtanas speisialta 

agus go bhfillfidh sé/sí ar an obair. I gcás go gcuirfidh an tSeirbhís Sláinte Ceirde in 

iúl go bhfuil sí den tuairim nach bhfuil aon ionchas ann go dtéarnóidh an cúntóir 

riachtanas speisialta agus go bhfillfidh sé/sí ar an obair, ba cheart don fhostóir cibé 

gníomh tráthúil is cuí leis a dhéanamh, lena n-áirítear an conradh fostaíochta a 

fhoirceannadh, ach gan a bheith teoranta dó, nuair is cuí. Ní mór don fhostóir fógra 

a thabhairt don Phámháistir freisin. Ní mór d’fhostóirí a chinntiú go ngníomhóidh 

siad de réir na reachtaíochta fostaíochta ábhartha. 

 

12.3 I gcás gnáth-thinnis, ní íocfar luach saothair sealadach athshlánúcháin ar feadh 

níos mó ná 18 mí (548 lá) in aon tréimhse rollach ceithre bliana, ag comhaireamh 

siar ón lá roimh an gcéad lá de neamhláithreacht reatha an chúntóra riachtanas 

speisialta.  

 

12.4 I gcás cúntóir riachtanas speisialta ar deonaíodh saoire bhreoiteachta fhadaithe 

dó/di faoi fhorálacha tinnis chriticiúil, is féidir go mbeidh rochtain aige/aici ar luach 

saothair sealadach athshlánúcháin ar feadh tréimhse 12 mhí (365 lá) agus, ina 

dhiaidh sin, is féidir go mbeidh rochtain aige/aici ar luach saothair sealadach 

athshlánúcháin arís eile ar feadh tréimhse nach mó ná 24 mhí (730 lá) in aon 

tréimhse rollach ceithre bliana. Beidh an tréimhse bhreise sin faoi réir 

athbhreithnithe ag an tSeirbhís Sláinte Ceirde gach sé mhí. 

12.5    Ní tréimhse seirbhíse inphinsin í an tréimhse ina n-íoctar luach saothair sealadach 

athshlánúcháin.  

 

12.6   Socruithe idirthréimhseacha a bheidh bailí ar feadh cúig bliana le héifeacht 

ón 4 Meán Fómhair 2023. 

Beidh socruithe idirthréimhseacha i bhfeidhm ar feadh cúig bliana do chúntóirí 

riachtanas speisialta a ríomhtar a ráta luacha saothair shealadaigh athshlánúcháin 

a bheith níos airde ná an ráta luacha saothair shealadaigh athshlánúcháin 37.5%.  

Beidh feidhm aige sin mar a leanas: 

12.6.1 I gcás comhalta de Scéim Pinsean atá ann cheana, ríomhfar an luach 

saothair sealadach athshlánúcháin ar bhonn na nithe seo a leanas: 

• Pá inphinsin, agus   

• An tseirbhís inphinsin íoctha a bhí fabhraithe san fhostaíocht tráth a 

úsáideadh an tSaoire Bhreoiteachta íoctha ar fad, mar aon leis na 

blianta breise a thabharfaí dá ndeonófaí scor de bharr drochshláinte.   

12.6.2 I gcás comhalta den Scéim Pinsean Seirbhíse Poiblí Aonair, ríomhfar an 

luach saothair sealadach athshlánúcháin ar bhonn na nithe seo a leanas: 

• Méideanna inchurtha a bhí fabhraithe de réir fhorálacha na Scéime 

Pinsean Aonair tráth a úsáideadh an tSaoire Bhreoiteachta íoctha ar 

fad, agus 

• An breisiú sochar dá bhforáiltear i rialacháin. 

  

12.7 Níor cheart féachaint ar an luach saothair sealadach athshlánúcháin a íoctar mar 

léiriú cruinn ar an méid a gheobhaidh an comhalta tráth an scoir, toisc gur féidir go 

mbeidh imthosca difriúla i réim ag an am sin.   

 

12.8 Maidir le cúntóirí riachtanas speisialta atá ag baint leas as luach saothair 

sealadach athshlánúcháin roimh an 4 Meán Fómhair 2023, leanfaidh siad leis an 

ráta céanna luacha saothair shealadaigh athshlánúcháin le haghaidh na 

neamhláithreachta sin i gcás go leanfaidh sí ar aghaidh tar éis an 4 Meán Fómhair 

2023.  Beidh feidhm ag ráta nua luacha saothair shealadaigh athshlánúcháin 

(37.5%) i gcás neamhláithreacht nua. 

 

13.      Saoire Bhreoiteachta Neamhíoctha  

13.1 Aon chúntóir riachtanas speisialta a ndeimhníonn an tSeirbhís Sláinte Ceirde go 

bhfuil sé/sí neamhfheidhmiúil ó thaobh leighis de dualgais a atosú tar éis na 

teidlíochtaí Saoire Breoiteachta íoctha uile a úsáid, ní mór dó/di fógra i scríbhinn a 

thabhairt dá f(h)ostóir i gcás go mbeidh sé beartaithe aige/aici leas a bhaint as 

tréimhse Saoire Breoiteachta neamhíoctha agus a p(h)ost sa scoil/sa scéim Boird 

Oideachais agus Oiliúna a choinneáil le linn na tréimhse sin.   

    

13.2 Maidir leo sin nach gcáilíonn do luach saothair sealadach athshlánúcháin a fháil, 

ní gnách go sáróidh an tréimhse Saoire Breoiteachta neamhíoctha teorainneacha 

an luacha saothair shealadaigh athshlánúcháin atá leagtha amach sa mhír dar 

teideal ‘Luach Saothair Sealadach Athshlánúcháin’. Le linn dóibh breithniú a 

dhéanamh ar theidlíochtaí Saoire Breoiteachta neamhíoctha a fhadú, ní mór 

d’fhostóirí comhairle a lorg ón tSeirbhís Sláinte Ceirde maidir leis an ionchas atá 

ann go dtéarnóidh an cúntóir riachtanas speisialta agus go bhfillfidh sé/sí ar an 

obair. 

 

13.3 I ngach cás, deonófar Saoire Bhreoiteachta neamhíoctha ar an gcoinníoll go 

ndeimhneoidh an tSeirbhís Sláinte Ceirde go bhfuil ionchas réasúnta ann go 

dtéarnóidh an cúntóir riachtanas speisialta agus go bhfillfidh sé/sí ar an obair agus 

ar an gcoinníoll go leanfar le deimhniú dochtúra inghlactha a chur chuig an bhfostóir 

ar bhonn rialta (gach trí mhí ar a laghad). Féadfaidh cúntóir riachtanas speisialta atá 

ar Shaoire Bhreoiteachta neamhíoctha filleadh ar an obair i gcás go ndeimhneoidh 

an tSeirbhís Sláinte Ceirde go bhfuil sé/sí feidhmiúil ó thaobh leighis de. 

 

13.4 I gcás go ndeimhneoidh an tSeirbhís Sláinte Ceirde go bhfuil an cúntóir riachtanas 

speisialta neamhfheidhmiúil chun filleadh ar dhualgais tar éis Saoire Bhreoiteachta 

neamhíoctha, féadfaidh an fostóir cibé gníomh tráthúil is cuí leis a dhéanamh, lena 

n-áirítear an conradh fostaíochta a fhoirceannadh, ach gan a bheith teoranta dó. Ní 

mór d’fhostóirí a chinntiú go ngníomhóidh siad de réir na reachtaíochta fostaíochta 

ábhartha.  

 

14. Saoire Bhreoiteachta a bhaineann le Toircheas 

14.1 Faoi Rialachán 19 de na Rialacháin um Bainistíocht na Seirbhíse Poiblí (Saoire 

Bhreoiteachta), is amhlaidh, maidir le haon chúntóir riachtanas speisialta torrach a 

dheimhnítear a bheith neamhfheidhmiúil ó thaobh leighis de chun oibre de bharr 

tinneas a bhaineann le toircheas, i.e., Saoire Bhreoiteachta a bhaineann le Toircheas, 

roimh Shaoire Mháithreachais, nach bhfaighidh sí níos lú ná leathphá ar feadh 

thréimhse na neamhláithreachta, i gcás go mbeidh na teorainneacha Saoire 

Breoiteachta úsáidte go hiomlán aici. 

 

14.2    Aon tréimhse fhadaithe Saoire Breoiteachta ar leathphá thar na gnáth-

theorainneacha Saoire Breoiteachta, is amhlaidh, faoin bhforáil seo, nach gcuirfear 

ar áireamh í sa chomhaireamh Saoire Breoiteachta chun an teidlíocht sa todhchaí i 

leith Saoire Bhreoiteachta íoctha a shuí. 

  

14.3 Faoi Rialachán 20 de na Rialacháin um Bainistíocht na Seirbhíse Poiblí (Saoire 

Bhreoiteachta), féadfaidh cúntóir riachtanas speisialta rochtain a bheith aici ar 

shaoire bhreise nach Saoire Breoiteachta a bhaineann le Toircheas í ar leathphá, i 

gcás:- 

 

(a)  go mbeidh aici neamhláithreacht iartheachtach nach Saoire Bhreoiteachta a 

bhaineann le Toircheas í, tar éis tréimhse Saoire Breoiteachta a bhaineann le 

Toircheas sna ceithre bliana roimhe, agus; 

(b)  go mbeidh a teidlíocht i leith Saoire Bhreoiteachta íoctha, laistigh de na gnáth-

theorainneacha Saoire Breoiteachta (Saoire Bhreoiteachta a bhaineann le 

Toircheas agus Saoire Bhreoiteachta nach Saoire Bhreoiteachta a bhaineann le 

Toircheas í), úsáidte go hiomlán aici.  

14.4 Maidir leis an uaslíon laethanta breise a cheadaítear ar leathphá ar feadh na 
neamhláithreachta iartheachtaí sin nach Saoire Bhreoiteachta a bhaineann le 
Toircheas í:  

 
(a)  beidh sé coibhéiseach leis an líon laethanta Saoire Breoiteachta a bhaineann 

le Toircheas a tógadh sna ceithre bliana roimhe, agus;  
(b)  ní bheidh sé níos mó ná gnáth-theorainneacha Saoire Breoiteachta (i.e., 183 lá 

i leith gnáth-thinnis nó 365 lá i leith forálacha toirchis tinnis chriticiúil) i leith 
Saoire Bhreoiteachta nach Saoire Bhreoiteachta a bhaineann le Toircheas í, 
nuair a chomhairtear é i dteannta Saoire Bhreoiteachta eile nach Saoire 
Bhreoiteachta a bhaineann le Toircheas í sna ceithre bliana roimhe. 
  

14.5  I gcás go luafar sa deimhniú dochtúra go bhfuil an neamhláithreacht Saoire 

Breoiteachta de bharr tinneas a bhaineann le toircheas, ní mór don fhostóir an 

tréimhse a thaifeadadh ar an gCóras Éileamh ar Líne/ar chóras an Bhoird 

Oideachais agus Oiliúna lena mbaineann mar thinneas a bhaineann le toircheas. I 

gcás scoileanna a úsáideann Córas Éileamh ar Líne na Roinne, taifeadtar an 

neamhláithreacht cheadaithe faoin gcatagóir saoire ‘Saoire Bhreoiteachta’ agus 

ansin faoin bhfochatagóir ‘Tinneas a bhaineann le Toircheas’.  

 

14.6 Níl feidhm ag foráil na Saoire Breoiteachta a bhaineann le Toircheas ach amháin 

maidir le tinneas a bhaineann le toircheas agus a dheimhnítear ó thaobh leighis de a 

tharlaíonn le linn toirchis, agus ní fhéadfar leas a bhaint aisti ach amháin roimh dháta 

tosaithe Shaoire Mháithreachais an chúntóra riachtanas speisialta.  

 

14.7 Léirítear sna cásanna atá leagtha amach in Aguisín D a ghabhann leis an Chiorclán 

seo conas a fheidhmíonn na socruithe maidir le Saoire Bhreoiteachta a bhaineann 

le Toircheas.  

 

15.  Freastal Réasúnta 

15.1 Ceanglaítear leis na hAchtanna um Chomhionannas Fostaíochta ar fhostóirí 

bearta réasúnta a dhéanamh chun freastal ar na riachtanais atá ag fostaithe agus 

fostaithe ionchasacha faoi mhíchumas. Is é a bhíonn i gceist le freastal réasúnta 

de ghnáth ná cúraimí/struchtúr an phoist nó an áit oibre a mhodhnú ar bhealach 

éigin ar mhaithe le fostaí faoi mhíchumas a chumasú an ról oibre atá aige/aici a 

chur i gcrích ina iomláine agus deiseanna comhionanna fostaíochta a fháil. 

Déanfaidh fostóir coigeartuithe réasúnta chun go ndéanfaí freastal réasúnta ar 

chúntóirí riachtanas speisialta faoi mhíchumas, nó ar chúntóirí riachtanas 

speisialta a ghnóthaigh míchumas, ar mhaithe lena bhfilleadh ar an obair a éascú.  

 

15.2 Níl aon oibleagáid ar fhostóirí cóir speisialta a thabhairt nó saoráidí speisialta a 

sholáthar, áfach, i gcás go mbeidh costas iomarcach nó díréireach ag baint leis 

sin. I gcomhar leis an gcúntóir riachtanas speisialta agus leis an tSeirbhís Sláinte 

Ceirde, ba cheart don fhostóir iniúchadh a dhéanamh ar aon roghanna 

cumasúcháin atá cuí, mar shampla iad seo a leanas (ní liosta uileghabhálach é 

seo):  

 

• Coigeartuithe réasúnta a dhéanamh ar an bhfoirgneamh scoile agus/nó ar an  

spás oibre  

• Trealamh ábhartha a fháil nó trealamh atá ann cheana a mhodhnú 

• Filleadh Páirteach ar an Obair 

• Postroinnt – faoi réir fhorálacha na Scéime Postroinnte 

 

16. Filleadh Páirteach ar an Obair 

16.1 Is ann don fhoráil seo chun cabhrú le cúntóir riachtanas speisialta atá ag téarnamh 
ó thinneas aistriú ar ais ar lándualgais thar thréimhse ama chomhaontaithe 
theoranta. Ní teidlíocht uathoibríoch í rochtain ar Fhilleadh Páirteach ar an Obair. 
Tá sí faoi réir moladh a fháil ón tSeirbhís Sláinte Ceirde agus ceadú a fháil ón 
bhfostóir.  

 

16.2 Ag deireadh na tréimhse sin, beifear ag súil leis go mbeidh feidhmiúlacht leighis 

dhóthanach bainte amach ag an gcúntóir riachtanas speisialta chun é/í a chumasú 

tabhairt faoi lándualgais ar bhonn lánaimseartha.  

 

16.3 Ba cheart don fhostóir a chinntiú go ndéanfar gach beart réasúnta chun an socrú 

um fhilleadh páirteach ar an obair a éascú. Ní mór do scoileanna nach scoileanna 

Boird Oideachais agus Oiliúna iad fógra a thabhairt don roinn trí ríomhphost a 

sheoladh chuig teachersna@education.gov.ie, agus na mionsonraí seo a leanas á 

soláthar: ainm an chúntóra riachtanas speisialta, uimhir rolla na scoile, agus na 

dátaí comhaontaithe le haghaidh filleadh páirteach ar an obair. Ba cheart do 

scoileanna Boird Oideachais agus Oiliúna an socrú a thaifeadadh trí chóras an 

Bhoird Oideachais agus Oiliúna lena mbaineann. 

 

16.4 Is ar dháta comhaontaithe a thosóidh an socrú ceadaithe um fhilleadh páirteach ar 

an obair. Beidh fad beacht an tsocraithe bunaithe ar an gcomhairle a gheofar ón 

tSeirbhís Sláinte Ceirde agus ceadófar é ar feadh aon téarma scoile amháin ar a 

mhéad. Cé go bhféadfaidh an socrú tosú ag aon am le linn téarma scoile, ní 

rachaidh sé thar dheireadh an téarma sin.  

 

16.5 Féadfar filleadh go luath ar lándualgais tar éis filleadh páirteach ar an obair faoi 

réir ceadú a fháil ón tSeirbhís Sláinte Ceirde agus faoi réir dáta a chomhaontú leis 

an bhfostóir. Ba cheart do scoileanna nach scoileanna Boird Oideachais agus 

Oiliúna iad fógra a thabhairt do teachersna@education.gov.ie lom láithreach má 

tharlaíonn sé sin. 

 

16.6 Ní mór don chúntóir riachtanas speisialta atá ag baint leas as an bhfilleadh 

páirteach ar an obair gabháil air/uirthi féin na freagrachtaí atá air/uirthi a 

chomhlíonadh de réir a c(h)onartha ar feadh dhá lá scoile iomlána ar a laghad 

gach seachtain. Íocfar a lánráta pá leis an gcúntóir riachtanas speisialta i leith na 

laethanta a oibrítear.  

 

16.7 Ní mór na laethanta eile nach n-oibríonn an cúntóir riachtanas speisialta orthu le 

linn an tsocraithe um fhilleadh ar an obair (an deireadh seachtaine agus laethanta 

dúnta scoile eile san áireamh) a thaifeadadh mar Shaoire Bhreoiteachta agus ní 

mór fógra a thabhairt don Roinn/don Bhord Oideachais agus Oiliúna fúthu tríd an 

gCóras Éileamh ar Líne/trí chóras an Bhoird Oideachais agus Oiliúna lena 

mbaineann. Is leor an moladh ón tSeirbhís Sláinte Ceirde maidir leis an bhfilleadh 

páirteach ar an obair chun cur ina luí ar an bhfostóir na neamhláithreachtaí Saoire 

Breoiteachta sin a thaifeadadh. Cuirfear an ráta cuí saoire breoiteachta/luacha 

mailto:teachersna@education.gov.ie
mailto:teachersna@education.gov.ie

saothair shealadaigh athshlánúcháin i bhfeidhm de réir théarmaí na Scéime Saoire 

Breoiteachta, mar atá leagtha amach sa Choirclán seo.  

 

16.8 Beidh sé de cheart ag an bhfostóir ceadú aon socraithe um fhilleadh páirteach ar 

an obair a tharraingt siar i gcás nach mbeidh sé ag oibriú chun leas na ndaltaí/na 

scoile. Ba cheart do scoileanna nach scoileanna Boird Oideachais agus Oiliúna 

iad fógra a thabhairt do teachersna@education.gov.ie lom láithreach má 

tharlaíonn sé sin. 

  

16.9 Ar feadh thréimhse an fhillte pháirtigh ar an obair, cuirfidh an Pámháistir asbhaint 

tuarastail i bhfeidhm a bheidh coibhéiseach le ráta Shochar Cumais Pháirtigh na 

Roinne Coimirce Sóisialaí i leith na laethanta nach bhfuil an cúntóir riachtanas 

speisialta ag obair orthu. Ní mór do chúntóir riachtanas speisialta an litir a fuarthas 

ón Roinn Coimirce Sóisialaí ina dtaispeántar an ráta a dámhadh dó/di a chur 

isteach chuig illnessbenefit@education.gov.ie nó chuig an mBord Oideachais agus 

Oiliúna lena mbaineann i gcás go mbeidh sé/sí fostaithe i scoil Boird Oideachais 

agus Oiliúna.  Ní mór do chúntóir riachtanas speisialta éileamh oscailte ar Shochar 

Breoiteachta a bheith aige/aici leis an Roinn Coimirce Sóisialaí ar feadh sé mhí ar 

a laghad sula bhféadfaidh sé/sí iarratas a dhéanamh ar Shochar Cumais Pháirtigh. 

Tá tuilleadh mionsonraí ar fáil ag www.welfare.ie. 

 

16.10 Féadfaidh an fostóir cúntóir riachtanas speisialta ionaid a cheapadh, ar duine é/í a 

n-íocfaidh an Pámháistir leis/léi, chun na laethanta ar a bhfuil an cúntóir riachtanas 

speisialta atá ag baint leas as socrú um fhilleadh páirteach ar an obair as láthair ar 

Shaoire Bhreoiteachta a chumhdach. Ní mór don fhostóir é sin a thaifeadadh ar an 

gCóras Éileamh ar Líne/ar chóras an Bhoird Oideachais agus Oiliúna lena 

mbaineann. 

 

17. Filleadh ar an Obair 

17.1 Ba cheart do chúntóir riachtanas speisialta bheith feidhmiúil ó thaobh leighis de 
chun lándualgais a atosú tar éis tréimhse Saoire Breoiteachta. 

 

17.2 Aon chúntóir riachtanas speisialta a bhfuil sé beartaithe aige/aici dualgais a atosú 

roimh an dáta atá sonraithe ar a d(h)eimhniú dochtúra, ní mór dó/di deimhniú 

dochtúra ar fheidhmiúlacht a sholáthar ón dochtúir a bhfuil sé/sí faoina c(h)úram 

roimh an dáta atosaithe. I gcás nach soláthrófar deimhniú den sórt sin, déanfar an 

tréimhse iomlán atá taifeadta ar an deimhniú dochtúra/na deimhnithe dochtúra a 

áireamh mar Shaoire Bhreoiteachta. Ní ghlacfar le deimhnithe feidhmiúlachta a 

thabharfar níos déanaí mar fhianaise ar fheidhmiúlacht chun dualgais.    

17.3 I gcás cúntóir riachtanas speisialta (i) atá as láthair ar Shaoire Bhreoiteachta 

íoctha ar feadh tréimhse ceithre seachtaine nó níos mó as a chéile (nó ar feadh 

tréimhse níos giorra i gcás go bhfuil forais réasúnta ag an bhfostóir le himní a 

bheith air) nó (ii) atá as láthair ar feadh aon tréimhse ina bhfaigheann sé/sí luach 

saothair sealadach athshlánúcháin nó ar feadh aon tréimhse Saoire Breoiteachta 

neamhíoctha, ní mór don fhostóir deimhniú feidhmiúlachta a fháil ón tSeirbhís 

Sláinte Ceirde sula n-atosóidh an cúntóir riachtanas speisialta dualgais.  

17.4 I gcás go mbeidh cúntóir riachtanas speisialta as láthair ar Shaoire Bhreoiteachta 
agus nach bhfillfidh sé/sí ar dhualgais ar feadh tréimhse réasúnta roimh thréimhse 

mailto:teachersna@education.gov.ie
mailto:illnessbenefit@education.gov.ie
https://www.gov.ie/ga/eagraiocht/an-roinn-coimirce-soisialai/?referrer=https%3A%2F%2Fwww.welfare.ie%2Fen%2FPages%2Fhome.aspx

dúnta scoile nó ina diaidh, measfar go raibh an cúntóir riachtanas speisialta ar 
Shaoire Bhreoiteachta ar feadh na tréimhse ar fad ach amháin i gcás:    
 
• go soláthróidh an cúntóir riachtanas speisialta deimhniú dochtúra ar 

fheidhmiúlacht chun lándualgais a atosú roimh thréimhse dúnta scoile nó 
lena linn, agus    

• go bhfaighfear comhairle ón tSeirbhís Sláinte Ceirde maidir le feidhmiúlacht 
an chúntóra riachtanas speisialta chun lándualgais a chomhlíonadh agus 
maidir le cé acu a fhéadfar nó nach bhféadfar neamhaird a thabhairt ar an 
tréimhse dúnta scoile nó ar aon chuid di, agus go measfaidh an tSeirbhís 
Sláinte Ceirde gur tréimhse réasúnta í an tréimhse sula bhfillfear ar 
dhualgais, agus aird á tabhairt aici ar na himthosca leighis i gcásanna aonair.  

 
18. Coigeartú Tuarastail   
18.1 I gcásanna inarb amhlaidh, sula n-atosófar dualgais, a úsáideadh an teidlíocht ar 

fad i leith tuarastal breisíoch, ní dhéanfar an tuarastal a athbhunú ach amháin ón 
dáta a mheasfaidh an tSeirbhís Sláinte Ceirde go bhfuil an cúntóir riachtanas 
speisialta feidhmiúil chun lándualgais a atosú. Beidh sé sin ag brath freisin ar an 
gcúntóir riachtanas speisialta a bheith ag atosú dualgais ar an gcéad lá is féidir tar 
éis deimhniú a fháil ón tSeirbhís Sláinte Ceirde.    

   
18.2 Ba cheart fógra a thabhairt don Phámháistir láithreach faoi aon bheart a bhfuil sé 

riachtanach tuarastal cúntóra riachtanas speisialta a choigeartú dá bharr.   
 
19. Stádas le linn Saoire Bhreoiteachta   
19.1 Tá neamhláithreachtaí ar Shaoire Bhreoiteachta (ar lánphá nó ar leathphá) 

ináirithe go hiomlán chun gach críche, lena n-áirítear sinsearacht agus aoisliúntas. 
Ní bheidh neamhláithreachtaí ar luach saothair sealadach athshlánúcháin ináirithe 
chun críocha aoisliúntais agus breisíochta, áfach.  

 
20. Cúntóir Riachtanas Speisialta Ionaid 
20.1 Féadfar cúntóir riachtanas speisialta ionaid a cheapadh faoi réir na dtéarmaí atá 

leagtha amach sna foilseacháin ábhartha ón Roinn. Ní mór don fhostóir 
ceapachán aon chúntóra riachtanas speisialta ionaid a thaifeadadh ar an gCóras 
Éileamh ar Líne/ar chóras an Bhoird Oideachais agus Oiliúna lena mbaineann.  

 
20.2 I gcás go bhfostófar cúntóir riachtanas speisialta ionaid, ní ghnóthóidh sé/sí aon 

sinsearacht sa scoil/sa Bhord Oideachais agus Oiliúna. 
 
 

21. Socruithe Pá agus Sochar Breoiteachta   
21.1 Ón 1ú Eanáir 2024, d'fhéadfadh cúntóirí riachtanas speisialta a bhfuil saoire 

bhreoiteachta charntha de níos mó ná 5 lá aige/aici i mbliain féilire, a bheith i 
dteideal Sochar Tinnis a éileamh ón RCS. Méadóidh sé seo go dtí 7 lá in 2025 
agus 10 lá in 2026. Le haghaidh aon chás(anna) de shaoire bhreoiteachta ina 
dhiaidh sin, d'fhéadfadh cúntóirí riachtanas speisialta atá as láthair ar Shaoire 
Bhreoiteachta atá níos mó ná 3 lá i ndiaidh a chéile a bheith i dteideal Sochar 
Tinnis a éileamh ón RCS, ag brath ar a ranníocaíochtaí ÁSPC. 

 
21.2 I gcás cúntóirí riachtanas speisialta atá fostaithe i scoileanna nach scoileanna Boird 

Oideachais agus Oiliúna iad, ní mór do ranníocóirí ÁSPC d’Aicme A an Fhoirm Iarratais 
ar Shochar Breoiteachta/Díobhála (IB1) ón Roinn Coimirce Sóisialaí agus Deimhniú 
Éagumais chun Oibre (MED1) a chur isteach chuig an Roinn Coimirce Sóisialaí, i gcás 

Tabhair faoi deara le do thoil go bhfuil an t-eolas atá i bparagraf 21 faoi réir athrú. 

Féach ar shuíomh gréasáin na RCS le haghaidh an eolais is cothroime le dáta.  

gur faide an tinneas ná trí lá as a chéile.  Ní mór don chúntóir riachtanas speisialta a 
chinntiú go soláthróidh sé/sí a m(h)ionsonraí íocaíochta ar na doiciméid sin ón Roinn 
Coimirce Sóisialaí. Eiseofar íocaíocht Sochair Breoiteachta go díreach ón Roinn 
Coimirce Sóisialaí chuig an gcúntóir riachtanas speisialta.  Chun tuilleadh faisnéise a 
fháil, féach an Nóta Faisnéise ón Roinn.  

 
21.3 Ar feadh thréimhse na Saoire Breoiteachta (lena n-áirítear Forálacha Tinnis 

Chriticiúil, Saoire Bhreoiteachta a bhaineann le Toircheas, etc.), cuirfidh an 
Pámháistir asbhaint tuarastail i bhfeidhm a bheidh coibhéiseach lena ráta Sochair 
Breoiteachta. Tá sé de fhreagracht ar an gcúntóir riachtanas speisialta a chinntiú 
go n-éileoidh sé/sí an Sochar Breoiteachta go díreach ón Roinn Coimirce Sóisialaí 
chun an asbhaint sin a chúiteamh. 

 
21.4 I gcás cúntóirí riachtanas speisialta atá fostaithe i scoileanna Boird Oideachais 

agus Oiliúna, ba cheart don chúntóir riachtanas speisialta cloí leis an mbeartas ón 
mBord Oideachais agus Oiliúna um Shochar Breoiteachta a éileamh. 

 
21.5 Ioncam inchánach is ea íocaíocht Sochair Breoiteachta. 
 
21.6 I gcás go mbeidh ag cúntóir riachtanas speisialta tréimhse Saoire Breoiteachta roimh 

thréimhse eile Saoire Breoiteachta, laistigh de thrí lá ón gcéad neamhláithreacht, 
comhairfidh an Roinn Coimirce Sóisialaí an dá thréimhse Saoire Breoiteachta, gan an 
idirthréimhse a áireamh, le haghaidh íocaíocht Sochair Breoiteachta.  Cuirfidh an 
Pámháistir asbhaint tuarastail i bhfeidhm a bheidh coibhéiseach lena ráta Sochair 
Breoiteachta chun an tréimhse chéanna sin a léiriú.  

 
21.7 I gcás nach dtaifeadfaidh an fostóir Saoire Bhreoiteachta ar an gCóras Éileamh ar 

Líne/ar chóras an Bhoird Oideachais agus Oiliúna tráth na neamhláithreachta, 
déanfaidh an Pámháistir, ag dáta níos déanaí, asbhaint tuarastail a chur i 
bhfeidhm a bheidh coibhéiseach le ráta Sochair Breoiteachta an chúntóra 
riachtanas speisialta. Tá sé de fhreagracht ar an gcúntóir riachtanas speisialta a 
chinntiú go n-éileoidh sé/sí an Sochar Breoiteachta go díreach ón Roinn Coimirce 
Sóisialaí chun an asbhaint sin a chúiteamh.  

 
21.8   Tá tuilleadh faisnéise faoi Shochar Breoiteachta ar fáil ar shuíomh Gréasáin na 

Roinne Coimirce Sóisialaí ag www.welfare.ie.  
 

22. Scor ar Fhorais Drochshláinte  
22.1 Is féidir go mbeidh cúntóir riachtanas speisialta a mheastar a bheith 

neamhfheidhmiúil ó thaobh leighis de chun leanúint de dhualgais ar bhonn buan i 
dteideal sochair phinsin áirithe a fháil faoina scéim pinsean ábhartha.  

 
22.2 I gcás cúntóirí riachtanas speisialta atá fostaithe i mbunscoileanna, i 

meánscoileanna, i bpobalscoileanna agus i scoileanna cuimsitheacha a n-íoctar a 
dtuarastal trí phárolla na Roinne, tá faisnéis faoin bpróiseas ar fáil ar shuíomh 
Gréasáin na Roinne. I gcás cúntóirí riachtanas speisialta atá fostaithe i scoileanna 
Boird Oideachais agus Oiliúna, tá faisnéis faoin bpróiseas ar fáil óna mBord 
Oideachais agus Oiliúna.  

 

 

 

 

https://www.gov.ie/ga/bailiuchan/seirbhisi-parolla/?#sochar-breoiteachta
https://www.gov.ie/ga/eagraiocht/an-roinn-coimirce-soisialai/?referrer=https%3A%2F%2Fwww.welfare.ie%2Fen%2FPages%2Fhome.aspx
https://www.gov.ie/ga/seirbhis/eb07a-scor-drochshlainte/?
https://www.gov.ie/ga/seirbhis/eb07a-scor-drochshlainte/?

Cuspóir an Lámhleabhair Nósanna Imeachta D’fhostóirí 

(Ba cheart é seo a léamh i gcomhar leis na rannáin An Scéim Saoire Breoiteachta agus                            

Sainmhínithe agus Giorrúcháin) 

      

1. Sa Lámhleabhar Nósanna Imeachta d’Fhostóirí, tugtar faisnéis d’fhostóirí 
maidir leis an tSeirbhís Sláinte Ceirde a rochtain.   

 
2. Is é an aidhm atá leis an Lámhleabhar cabhrú le fostóirí a thuiscint gur féidir 

le comhairle ghairmiúil sláinte ceirde tacú lena bhfeidhmeanna 
bainistíochta. Aidhm eile atá leis is ea cabhrú le fostóirí tuiscint a ghnóthú ar 
na nósanna imeachta atá le leanúint acu agus ar an dóigh ar féidir leo 
teacht ar chomhairle leighis a fhreastalaíonn ar a riachtanais féin agus ar 
riachtanais a gcúntóirí riachtanas speisialta.  

 

3. Rialaítear teidlíochtaí Saoire Breoiteachta leis na nithe seo a leanas:- 
 

a. Na Rialacháin um Bainistíocht na Seirbhíse Poiblí (Saoire 

Bhreoiteachta), 2014 (na “Rialacháin”), agus na Rialacháin um 

Bainistíocht na Seirbhíse Poiblí (Saoire Bhreoiteachta) (Leasú), 

2023, I.R. Uimh. 407/2023 

 

b. An Scéim Saoire Breoiteachta ábhartha do chúntóirí riachtanas 

speisialta, mar atá leagtha amach sna foilseacháin ón Roinn.

Sainmhínithe Agus Giorrúcháin     
   

Chun críche an Lámhleabhair Nósanna Imeachta d’Fhostóirí, beidh an bhrí a 

shanntar dóibh anseo leis na téarmaí seo a leanas, ach amháin i gcás go 

léireoidh an comhthéacs a mhalairt:  

 

Lia Comhairleach – ciallaíonn sé seo Dochtúir leighis atá ar an gclár speisialtóirí 

ábhartha, a shealbhaíonn post mar lia comhairleach ospidéil le Feidhmeannacht 

na Seirbhíse Sláinte/le hOspidéal Deonach/leis an tSeirbhís Náisiúnta Sláinte 

(NHS) nó a shealbhaíonn cearta dul isteach in ospidéal príobháideach aitheanta. 

 

Prótacal Tinnis Chriticiúil – ciallaíonn sé seo an Prótacal Tinnis Chriticiúil faoi 

Scéim Saoire Breoiteachta na Seirbhíse Poiblí, a forbraíodh agus a 

comhaontaíodh de bhun Moladh (LCR 20667) ón gCúirt Oibreachais.  Tá 

socruithe speisialta i bhfeidhm ar faoina mbun a d’fhéadfadh cúntóir riachtanas 

speisialta a bhfuil tinneas trom air/uirthi nó a bhfuil díobháil throm aige/aici 

tairbhe a bhaint as Saoire Bhreoiteachta íoctha fhadaithe. 

 

Forálacha Tinnis Chriticiúil – ciallaíonn sé seo Saoire Bhreoiteachta íoctha 

fhadaithe a fhéadfar a dheonú faoin bPrótacal Tinnis Chriticiúil. 

 

Cúram Cliniciúil reatha nó le déanaí – ciallaíonn sé seo go bhfuair an cúntóir 

riachtanas speisialta imscrúduithe leighis agus cóireáil leighis, ar gnách go 

bhfaightear iad faoi chúram díreach/faoi mhaoirseacht dhíreach ag Lia 

Comhairleach Ospidéil. Is féidir go bhfuil nó go raibh an cúntóir riachtanas 

speisialta ina (h)othar cónaitheach nó seachtrach ospidéil. Ní áirítear leis seo 

atreoruithe a dhéantar go príomha, i dtuairim an Lia Sláinte Ceirde, chun tuairiscí 

a ullmhú/chun críocha dlí-liachta. 

 

Lia Sláinte Ceirde – ciallaíonn sé seo Dochtúir leighis atá cláraithe le Comhairle 

na nDochtúirí Leighis agus a shealbhaíonn cáilíocht iarchéime sa Leigheas 

Ceirde/sa tSláinte Cheirde nó atá páirteach i sainscéim oiliúna sa tSláinte 

Cheirde agus a bhfuil taithí aige/aici ar an leigheas ceirde a chleachtadh.

Caibidil 1 – An Straitéis Sláinte Ceirde 

Tá Straitéis Sláinte Ceirde i bhfeidhm chun a bheith ina hacmhainn thacúil do 
chúntóirí riachtanas speisialta agus chun dea-shláinte cúntóirí riachtanas 
speisialta a chur chun cinn san áit oibre, agus béim á cur go príomha ar 
dhrochshláinte a chosc, seachas í a leigheas. Is é atá sa Straitéis Sláinte Ceirde 
ná an tSeirbhís Chúnaimh d’Fhostaithe agus an tSeirbhís Sláinte Ceirde.   

 

1. An tSeirbhís Sláinte Ceirde   

1.1 Faoi alt 8 den Acht um Shábháilteacht, Sláinte agus Leas ag an Obair, 
2005, tá freagracht ar fhostóir “sábháilteacht, sláinte agus leas a fhostaithe 
nó a fostaithe ag an obair a áirithiú, a mhéid is indéanta le réasún”. 
Ceanglaítear leis na hAchtanna um Chomhionannas Fostaíochta ar fhostóirí 
bearta réasúnta a dhéanamh freisin chun freastal ar na riachtanais atá ag 
fostaithe agus fostaithe ionchasacha faoi mhíchumas.  

1.2 Chun na freagrachtaí bainistíochta reachtúla sin a chur i gcrích ar bhealach 

éifeachtach agus éifeachtúil, tá sé riachtanach go mbeadh rochtain ag 

fostóirí ar chomhairle ghairmiúil sláinte ceirde maidir le feidhmiúlacht leighis 

fostaithe chun oibre. Is ann don tSeirbhís Sláinte Ceirde chun cabhrú le 

fostóirí an dualgas sin a chur i gcrích. 

 

1.3 Tá dearcadh, léargas agus tacar scileanna uathúil ag Lianna Sláinte Ceirde 

na Seirbhíse Sláinte Ceirde, nithe a chumasaíonn dóibh measúnú cuí a 

dhéanamh, agus teacht ar thuairim eolasach, ar fheidhmiúlacht leighis an 

chúntóra riachtanas speisialta chun oibre. Ní ionann é sin agus tuairim a 

chur in iúl ar chineál agus déine an ghearáin leighis lena mbaineann.  

 

1.4 Áirítear leis na seirbhísí a sholáthraíonn an tSeirbhís Sláinte Ceirde 

measúnuithe leighis réamhfhostaíochta, measúnuithe leighis ar 

fheidhmiúlacht chun oibre, bainistíocht neamhláithreachta de bharr tinnis 

agus measúnuithe ar scor de bharr drochshláinte.  

 

1.5  I gcás nach mbeidh an tSeirbhís Sláinte Ceirde agus an Dochtúir/an Lia 

Comhairleach cóireála ar aon intinn lena chéile maidir le feidhmiúlacht 

leighis aon chúntóra riachtanas speisialta chun oibre, rachaidh an tSeirbhís 

Sláinte Ceirde i ndáil chomhairle leis an Dochtúir/an Lia Comhairleach 

cóireála sula dtabharfaidh sí comhairle deiridh don fhostóir. I gcás go 

mbeidh gá ar leith ann le measúnú leighis neamhspleách, is féidir é sin a 

éascú tríd an tSeirbhís Sláinte Ceirde.   

 

1.6  Tá Lianna Sláinte Ceirde agus Altraí Sláinte Ceirde na Seirbhíse Sláinte 

Ceirde faoi cheangal ag ceanglais ghairmiúla chun rúndacht a chothabháil, 

rud atá ríthábhachtach maidir le hiontaoibh agus muinín an chúntóra 

riachtanas speisialta a choinneáil. Ní dhéanann sé sin aon difear do 

cháilíocht na comhairle leighis a thugtar d’fhostóirí, a phléann le 

feidhmiúlacht leighis an chúntóra riachtanas speisialta chun oibre, seachas 

an diagnóis iarbhír.

1.7 Is é Medmark Occupational Healthcare soláthraí reatha na Seirbhíse 

Sláinte Ceirde. 

 
Mionsonraí Teagmhála 

Medmark Occupational Healthcare 
28 Cé Penrose 

Corcaigh, T23FT96 
Líne chabhrach teileafóin: 021-4550455 (bíonn an líne ar oscailt ó 9:00am go 

5:00pm ón Luan go dtí an Aoine agus bíonn córas freagartha ar fáil 

lasmuigh de ghnáthuaireanta oibre) 

Ríomhphost: info@medmark4teachersna.ie 

Suíomh Gréasáin: www.medmark.ie/teachersna/. Mar mhalairt air sin, tabhair 
cuairt ar gov.ie agus lean an nasc atá tugtha.

mailto:info@medmark4teachersna.ie
http://www.medmark.ie/teachersna/
https://www.gov.ie/ga/seirbhis/941b63-none/?

Caibidil 2 – Measúnuithe Leighis  

 

2.1 Measúnuithe Leighis Réamhfhostaíochta   

2.1.1 Aon iarrthóir a roghnófar lena c(h)eapadh, ní mór don tSeirbhís Sláinte 

Ceirde é/í a dheimhniú a bheith feidhmiúil ó thaobh leighis de chun 

fostaíochta sula rachaidh sé/sí i mbun an phoist. Ní mór don fhostóir 

fógra a thabhairt don iarrthóir i gcás go mbeidh an tairiscint fostaíochta 

faoi réir Tuairisc Measúnaithe bhailí ar Fheidhmiúlacht Leighis chun 

Fostaíochta, ina ndeimhnítear feidhmiúlacht chun fostaíochta, a 

sholáthar dó.  

 

2.1.2 Is gá Tuairisc Measúnaithe bhailí ar Fheidhmiúlacht Leighis chun 

Fostaíochta, ina ndeimhnítear feidhmiúlacht chun fostaíochta, a 

sholáthar freisin sula bhfillfidh cúntóir riachtanas speisialta ar an obair 

tar éis saoire neamhláithreachta nó briseadh eile i seirbhís a mhair níos 

mó ná dhá scoilbhliain. 

 

2.1.3 Tar éis di measúnú leighis réamhfhostaíochta a dhéanamh, eiseoidh an 

tSeirbhís Sláinte Ceirde Tuairisc Measúnaithe ar Fheidhmiúlacht 

Leighis chun Fostaíochta chuig an iarrthóir i bhformáid leictreonach 

shlán. Deimhneofar sa Tuairisc cé acu atá nó nach bhfuil an t-iarrthóir 

feidhmiúil ó thaobh leighis de, nó feidhmiúil le socruithe freastail, chun 

fostaíochta. I gcás go ndeimhneofar an t-iarrthóir a bheith 

neamhfheidhmiúil ó thaobh leighis de chun fostaíochta, eiseofar an 

Tuairisc chuig an bhfostóir atá sonraithe san atreorú freisin. Beidh an 

Tuairisc bailí ar feadh dhá bhliain féilire ó dháta an mheasúnaithe 

leighis ón tSeirbhís Sláinte Ceirde. Agus an Tuairisc sin á tabhairt 

aige/aici don fhostóir, tá an t-iarrthóir á dheimhniú, sula rachaidh sé/sí i 

mbun an phoist, nár tháinig aon athrú ar a stádas sláinte coirp nó 

meabhairshláinte ó dháta an mheasúnaithe leighis réamhfhostaíochta 

ón tSeirbhís Sláinte Ceirde.   

 

2.1.4 Féadfaidh an fostóir Tuairisc Measúnaithe nuashonraithe ar 

Fheidhmiúlacht Leighis chun Fostaíochta a lorg, fiú amháin i gcás nach 

ndeachaigh an Tuairisc atá ann cheana in éag go fóill. 

 

2.1.5 Is gá ceistneoir Leighis Réamhfhostaíochta ar líne a chomhlánú mar 

chuid de mheasúnú leighis réamhfhostaíochta i gcás:-  

 

(i)  go mbeidh iarrthóir ag dul i mbun fostaíochta mar chúntóir 

riachtanas speisialta den chéad uair nó 

 

(ii)  go n-ordóidh an fostóir don iarrthóir déanamh amhlaidh nó 

 

(iii)  gur mian leis an iarrthóir Tuairisc Measúnaithe athbhreithnithe ar 

Fheidhmiúlacht Leighis chun Fostaíochta a fháil, e.g., toisc gur 

tháinig athrú ar stádas sláinte an iarrthóra. 

2.1.6 Is é an toradh a bheidh ar an measúnú leighis réamhfhostaíochta go 
gcumasófar don tSeirbhís Sláinte Ceirde: 

 

a) cinneadh a dhéanamh ar fheidhmiúlacht leighis an iarrthóra chun 

dualgais an phoist atá beartaithe a chur i gcrích go sábháilte 

agus de réir caighdeán comhsheasmhach, á chinntiú ag an am 

céanna go gcomhlíonfar an reachtaíocht reatha um 

Chomhionannas Fostaíochta. 

 

b) aon riocht leighis/aon mhíchumas bunúsach a chuardach chun 

fostóirí a chumasú na freagrachtaí atá orthu faoin reachtaíocht 

um Shláinte agus Sábháilteacht agus um Chomhionannas a 

chomhlíonadh. 

 

c) faisnéis a ghnóthú lena húsáid mar bhunús d’aon taifead sláinte 

ceirde a shealbhóidh an tSeirbhís Sláinte Ceirde. Féadfar tagairt 

a dhéanamh don taifead sin i gcás go n-atreorófar an t-iarrthóir 

chuig an tSeirbhís Sláinte Ceirde tráth níos déanaí. 

 

2.2 Prótacal an Mheasúnaithe Leighis Réamhfhostaíochta 

2.2.1  Ní mór an prótacal atá leagtha amach thíos a leanúint le haghaidh 

measúnú leighis réamhfhostaíochta:   

 

a) Ordóidh an fostóir don iarrthóir logáil isteach ar 
www.medmark.ie/teachersna/ chun ceistneoir Leighis 
Réamhfhostaíochta ar líne a chomhlánú. 

 
b) I gcás go mbeidh aon cheisteanna ar leith ag an iarrthóir maidir leis 

an gceistneoir a chomhlánú, is féidir a mholadh dó/di an cheist a 

sheoladh chuig info@medmark4teachersna.ie nó glao a chur ar an 

líne chomhairle thiomnaithe chun cúnamh a fháil.  

 
c) A luaithe a chomhlánófar an ceistneoir Leighis Réamhfhostaíochta 

agus a chuirfear isteach ar líne é, admhófar go bhfuarthas an fhoirm 

go rathúil ar leathanach Gréasáin na Seirbhíse Sláinte Ceirde.  

 

d) I gcás nach mbeidh rochtain ag an iarrthóir ar an Idirlíon, féadfar 

cóip chrua den cheistneoir Leighis Réamhfhostaíochta a iarraidh ón 

tSeirbhís Sláinte Ceirde.  A luaithe a chomhlánófar é, ní mór an 

ceistneoir a chur tríd an bpost cláraithe chuig an seoladh atá tugtha 

ar an bhfoirm.  

 

e) Déanfaidh an tSeirbhís Sláinte Ceirde athbhreithniú ar an 

gceistneoir comhlánaithe Leighis Réamhfhostaíochta.  Tarlóidh 

ceann amháin de na nithe seo a leanas ansin: 

 

i. Eiseofar Tuairisc Measúnaithe ar Fheidhmiúlacht Leighis chun 

Fostaíochta chuig an iarrthóir, rud ina ndeimhneofar é/í a bheith  

http://www.medmark.ie/teachersna/
mailto:info@medmark4teachersna.ie

feidhmiúil/neamhfheidhmiúil chun fostaíochta. I gcás go 

ndeimhneofar an t-iarrthóir a bheith neamhfheidhmiúil ó 

thaobh leighis de chun fostaíochta, eiseofar an Tuairisc chuig 

an bhfostóir atá sonraithe san atreorú freisin nó 

 

ii. Déanfaidh an tSeirbhís Sláinte Ceirde teagmháil leis an 

iarrthóir chun an fhaisnéis leighis a nochtadh a shoiléiriú. A 

luaithe a gheofar soiléiriú leighis sásúil, eiseofar Tuairisc 

Measúnaithe ar Fheidhmiúlacht Leighis chun Fostaíochta 

chuig an iarrthóir (agus chuig an bhfostóir atá sonraithe san 

atreorú, i gcás go ndeimhneofar an t-iarrthóir a bheith 

neamhfheidhmiúil ó thaobh leighis de chun fostaíochta) nó  

 

iii. Iarrfaidh an tSeirbhís Sláinte Ceirde ar an iarrthóir freastal ar 

mheasúnú leighis réamhfhostaíochta. Is cinneadh 

lánroghnach a bheidh sa chinneadh chun a iarraidh go 

bhfreastalódh iarrthóir ar scrúdú dochtúra agus beidh an 

cinneadh sin bunaithe ar an meastóireacht ar an gceistneoir 

Leighis Réamhfhostaíochta. A luaithe a chríochnófar an 

measúnú leighis réamhfhostaíochta, eiseofar Tuairisc 

Measúnaithe ar Fheidhmiúlacht Leighis chun Fostaíochta 

chuig an iarrthóir (agus chuig an bhfostóir atá sonraithe san 

atreorú, i gcás go ndeimhneofar an t-iarrthóir a bheith 

neamhfheidhmiúil ó thaobh leighis de chun fostaíochta) nó 

 

iv. I gcás go ndeimhneofar an t-iarrthóir a bheith feidhmiúil ó 

thaobh leighis de chun fostaíochta, luafar sa Tuairisc 

Measúnaithe ar Fheidhmiúlacht Leighis chun Fostaíochta cé 

acu atá nó nach bhfuil riachtanais freastail réasúnta ann dóibh 

sin a bhfuil míchumas ar leith orthu. Ba cheart d’fhostóirí 

féachaint ar an mír ‘Freastal Réasúnta‘ sa rannán dar teideal 

‘An Scéim Saoire Breoiteachta’. 

2.3 Measúnuithe Leighis Fostaíochta 

 

2.3.1 Atreoruithe chuig an tSeirbhís Sláinte Ceirde 

a)  Ní mór don fhostóir cúntóir riachtanas speisialta a atreorú chuig an 

tSeirbhís Sláinte Ceirde chun measúnú leighis neamhspleách a 

fháil (féach mír 4.3 den Chiorclán faoi Shaoire Bhreoiteachta). 

 

2.3.2 An prótacal le haghaidh atreoruithe chuig an tSeirbhís Sláinte Ceirde 

a) Maidir leis an bhfostóir:  

 

i. tabharfaidh sé fógra don chúntóir riachtanas speisialta faoin 

gcinneadh chun é/í a atreorú chuig an tSeirbhís Sláinte Ceirde 

agus tabharfaidh sé breac-chuntas ar an gcúis/na cúiseanna leis 

an gcinneadh sin. 

 

ii. tabharfaidh sé fógra don chúntóir riachtanas speisialta go mbeidh 

an tSeirbhís Sláinte Ceirde i dteagmháil leis/léi maidir leis an 

atreorú trí theachtaireacht téacs, thar an teileafón nó trí 

ríomhphost.  

 

iii. comhlánóidh sé foirm atreoraithe shlán ar líne tríd an tairseach 

thiomnaithe ar líne ach logáil isteach ar 

www.medmark.ie/teachersna/.  

 

iv. tabharfaidh sé cóip den atreorú don chúntóir riachtanas speisialta. 

 

b) Déanfaidh an tSeirbhís Sláinte Ceirde teagmháil leis an gcúntóir 

riachtanas speisialta thar an teileafón chun a g(h)earán leighis, a 

stádas sláinte reatha agus a neamhláithreacht ón obair (nuair is 

iomchuí) a phlé. I gcás nach mbeidh an tSeirbhís Sláinte Ceirde in 

ann teagmháil a dhéanamh leis an gcúntóir riachtanas speisialta, 

iarrfaidh sí cúnamh ón bhfostóir. 

 

c) Tiocfaidh ceann amháin de na torthaí seo a leanas as an gcomhrá 

teileafóin leis an gcúntóir riachtanas speisialta: 

 

i. Suífear fad dóchúil na neamhláithreachta agus comhaontófar an 

dáta ar a bhfillfidh an cúntóir riachtanas speisialta ar an obair. 

Tabharfar fógra don fhostóir faoin dáta ar a bhfillfidh an cúntóir 

riachtanas speisialta ar an obair agus iarrfar air an cúntóir 

riachtanas speisialta a atreorú arís i gcás nach bhfillfidh sé/sí ar 

an obair mar a comhaontaíodh nó 

ii. Mura féidir an dáta ar a bhfillfidh an cúntóir riachtanas speisialta 

ar an obair a shuí, sceidealfaidh an tSeirbhís Sláinte Ceirde 

athbhreithniú thar an teileafón ag am comhaontaithe nó 

iii. Más cuí, tairgfear don chúntóir riachtanas speisialta coinne le Lia 

Sláinte Ceirde i gceann amháin de na hionaid réigiúnacha. 
 

Féach Nóta Faisnéise TC/IN 0007/2025, ina leagtar amach na nósanna imeachta 

athbhreithnithe is infheidhme faoi Rannán 2.3.2 den Lámhleabhar Nósanna Imeachta 

d’Fhostóirí – An tSeirbhís Sláinte Ceirde do Chúntóirí Riachtanas Speisialta.  

 

http://www.medmark.ie/teachersna/

d) I gcás go dtairgfear don chúntóir riachtanas speisialta coinne le Lia 
Sláinte Ceirde, tabharfaidh an tSeirbhís Sláinte Ceirde don fhostóir 
dáta agus am don choinne. I gcás nach mbeidh sé sin oiriúnach, 
déanfaidh an fostóir teagmháil leis an tSeirbhís Sláinte Ceirde chun 
coinne nua a shocrú agus rachaidh sé ar ais chuig an gcúntóir 
riachtanas speisialta. 

 
e) Tabharfar fógra don fhostóir faoin toradh ar an measúnú agus 

gheobhaidh sé tuairisc ‘Feidhmiúlachta chun Oibre’ ón tSeirbhís 
Sláinte Ceirde ina dhiaidh sin. Is é a bheidh sa Tuairisc sin ná 
mionsonraí ábhartha faoin bhfeidhmiúlacht leighis chun oibre, an t-
amscála dóchúil ina bhfillfear ar an obair agus aon socruithe 
freastail/srianta a bheidh ag teastáil. Ba cheart don fhostóir cóip den 
Tuairisc a thabhairt don chúntóir riachtanas speisialta. 

 
f)     I gcás go measfar an cúntóir riachtanas speisialta a bheith 

neamhfheidhmiúil chun oibre tráth na coinne leis an Lia Sláinte 
Ceirde, iarrfar ar an bhfostóir an cúntóir riachtanas speisialta a 
atreorú lena (h)athbhreithniú tar éis tréimhse atá cuí don riocht 
leighis. Is í an tSeirbhís Sláinte Ceirde a chinnfidh an tréimhse sin. 

 
2.3.3 Prótacal Saoire Sláinte agus Sábháilteachta Máithreachais agus 

measúnú na Seirbhíse Sláinte Ceirde  
 
a) Ní mór don tSeirbhís Sláinte Ceirde comhairle a thabhairt d’fhostóir 

roimh an gcinneadh (ón bhfostóir) ar iarratas ó chúntóir riachtanas 
speisialta ar Shaoire Sláinte agus Sábháilteachta Máithreachais. 

 
b) Ní mór don fhostóir an cúntóir riachtanas speisialta a atreorú chuig 

an tSeirbhís Sláinte Ceirde ach logáil isteach ar 
www.medmark.ie/teachersna/ agus an Fhoirm Atreoraithe a 
chomhlánú faoin gcatagóir “Eile”, agus Saoire Sláinte agus 
Sábháilteachta á lua. 

 
c) A luaithe a gheofar an Fhoirm Atreoraithe chomhlánaithe, iarrfaidh an 

tSeirbhís Sláinte Ceirde ar an bhfostóir na doiciméid chomhlánaithe 
seo a sholáthar:- 

 
i. Measúnú Riosca Toirchis don chúntóir riachtanas speisialta.  
ii. “Deimhniú Riosca agus Neamh-Indéantachta um Obair Eile a 

Sholáthar agus Deonú Saoire ar Fhorais Sláinte agus 
Sábháilteachta”  

 

d) Athbhreithneoidh an tSeirbhís Sláinte Ceirde an fhaisnéis a bheidh 
tugtha ag an bhfostóir. Comhlánóidh an tSeirbhís Sláinte Ceirde an 
“Deimhniú Riosca agus Neamh-Indéantachta um Obair Eile a 
Sholáthar agus Deonú Saoire ar Fhorais Sláinte agus 
Sábháilteachta” chun fógra a thabhairt don fhostóir faoin gcomhairle 
uaithi, i.e., cé acu atá nó bhfuil sé cuí Saoire Sláinte agus 
Sábháilteachta a dheonú, ina tuairim féin. 

 

http://www.medmark.ie/teachersna/
http://www.medmark4teachersna.ie/

Caibidil 3 – Forálacha Tinnis Chriticiúil 

 

3.1 Réamhrá 

3.1.1 Aon chúntóir riachtanas speisialta a éireoidh éagumasach de bharr 

tinneas criticiúil nó díobháil choirp throm agus a mbeidh fianaise leighis 

tacaíochta aige/aici, féadfar, tar éis dó/di iarratas a dhéanamh, forálacha 

tinnis chriticiúil a dheonú dó/di in imthosca eisceachtúla, mar a fhoráiltear 

dó i Moladh (LCR 20667) ón gCúirt Oibreachais. 

 

3.1.2 Le linn a chinneadh cé acu a fhéadfar nó nach bhféadfar breithniú a 

dhéanamh ar fhorálacha tinnis chriticiúil a dheonú do chúntóir riachtanas 

speisialta, ba cheart don chúntóir riachtanas speisialta, i bhformhór na 

gcásanna, bheith faoi chúram cliniciúil reatha nó le déanaí ag Lia 

Comhairleach mar othar cónaitheach nó seachtrach.   

 

3.1.3 Is é an fostóir a chinnfidh cé acu a dheonófar nó nach ndeonófar 

forálacha tinnis chriticiúil, tar éis dó an chomhairle leighis ón tSeirbhís 

Sláinte Ceirde a bhreithniú. 

 

3.2       An Prótacal um Fhorálacha Tinnis Chriticiúil 

3.2.1.  Ní mór an prótacal atá leagtha amach thíos a leanúint: 

a) Ní mór don chúntóir riachtanas speisialta iarratas ar fhorálacha tinnis 
chriticiúil a dhéanamh go díreach chuig a f(h)ostóir ach úsáid a 
bhaint as an bhfoirm “Iarratas ó Fhostaí ar Fhorálacha Tinnis 
Chriticiúil” atá ar fáil ag gov.ie. 

 
b) A luaithe a gheofar Iarratas comhlánaithe ó Fhostaí ar Fhorálacha 

Tinnis Chriticiúil, ní mór don fhostóir atreorú chuig an tSeirbhís 
Sláinte Ceirde a thionscnamh ach logáil isteach ar 
www.medmark.ie/teachersna/ agus an fhoirm “Atreorú Sláinte 
Ceirde” a chomhlánú. Ba cheart don fhostóir cóip den atreorú a 
thabhairt don chúntóir riachtanas speisialta.   

 
c) Chomh maith leis sin, íoslódálfaidh an fostóir an “Tuairisc ón Lia 

Comhairleach Cóireála” (Foirm MM180), rud a thabharfar don 
chúntóir riachtanas speisialta lena chomhlánú ag a lia comhairleach 
cóireála. Beidh foirm MM180 ar fáil lena híoslódáil ón bhfoirm 
“Atreorú Sláinte Ceirde” ar líne. 

 
d) Ní mór don fhostóir an t-iarratas comhlánaithe ón gcúntóir riachtanas 

speisialta a scanadh agus é a chur i gceangal leis an bhfoirm 
“Atreorú Sláinte Ceirde” ar líne ón bhfostóir. 

 

e) A luaithe a chuirfear an fhoirm “Atreorú Sláinte Ceirde” isteach, 

gheobhaidh an fostóir Uimhir Thagartha uathúil i leith forálacha 

tinnis chriticiúil (ón tSeirbhís Sláinte Ceirde). Teastóidh an uimhir 

sin ón bhfostóir nuair a bheidh sé ag iontráil neamhláithreachtaí ar 

an gCóras Éileamh ar Líne/ar chóras an Bhoird Oideachais agus  

 

https://www.gov.ie/ga/seirbhis/52f1d2-none/?
http://www.medmark.ie/teachersna/
http://www.medmark4teachersna.ie/

Oiliúna lena mbaineann. Beidh CIPR (mar shampla, CIPR-OHM-

087870) le feiceáil ag tús na hUimhreach Tagartha ar an gCóras 

Éileamh ar Líne. 

 

f) Ní mór don chúntóir riachtanas speisialta (nó don Lia Comhairleach 
cóireála) an leagan comhlánaithe den “Tuairisc ón Lia 
Comhairleach Cóireála” a chur isteach go díreach chuig an 
tSeirbhís Sláinte Ceirde laistigh de thréimhse ama chuí. Ní gá go 
mbeadh an tuairisc leighis sin ag gabháil leis an iarratas ón gcúntóir 
riachtanas speisialta ar fhorálacha tinnis chriticiúil. 

 
g) Ní mór an Uimhir Thagartha i leith forálacha tinnis chriticiúil (a 

bheidh ar fáil ón bhfostóir) a thabhairt don tSeirbhís Sláinte Ceirde 
in éineacht leis an tuairisc leighis ón Lia Comhairleach. Beidh an 
fostóir freagrach as an gcúntóir riachtanas speisialta a chur ar an 
eolas faoi na nithe seo a leanas i dtaca leis an tuairisc sin: 

 
i. Ní mór speisialtóireacht an Lia Chomhairligh cóireála a bheith 

cuí don tinneas criticiúil ar ina leith atá an cúntóir riachtanas 
speisialta ag déanamh éilimh.   

 
ii. Tá sé riachtanach go mbeadh an fhianaise leighis a chuirfear 

isteach cuimsitheach agus go mbeadh na mionsonraí cliniciúla 
ábhartha uile a iarradh ar áireamh inti.  

 
iii. Ní mór an diagnóis, an chóireáil agus an phrognóis agus dátaí 

aon ligin isteach san ospidéal, nuair is iomchuí, a chumhdach 
inti.  

 
iv. Is faoin gcúntóir riachtanas speisialta a bheidh sé íoc as an 

gcostas a bhaineann le gach tuairisc den sórt sin a thiomsú.  
   

h) Ní fhéadfar an t-iarratas ar fhorálacha tinnis chriticiúil a phróiseáil 
go dtí go bhfaighidh an tSeirbhís Sláinte Ceirde an fhoirm “Atreorú 
Sláinte Ceirde”, an tIarratas ón bhFostaí ar Fhorálacha Tinnis 
Chriticiúil agus an tuairisc leighis ón Lia Comhairleach. 

 
i) Déanfaidh an tSeirbhís Sláinte Ceirde breithniú ar an bhfaisnéis a 

gheofar ón Lia Comhairleach cóireála agus is féidir go rachaidh sí i 
ndáil chomhairle leis/léi i gcás go measfaidh sí go mbeadh sé sin 
cabhrach. Ní dearbhcheanglas é go ndearnadh diagnóis 
chríochnaitheach deiridh cheana féin. Is féidir go nglacfaidh an 
tSeirbhís Sláinte Ceirde le diagnóis toimhdean ar bhonn cáis.  

 

j) Tar éis scrúdú a dhéanamh ar an bhfoirm “Atreorú Sláinte Ceirde” 

agus ar an tuairisc leighis ón Lia Comhairleach, cuirfidh an tSeirbhís  

Sláinte Ceirde in iúl don fhostóir i dTuairisc Leighis don Fhostóir 

maidir le Forálacha Tinnis Chriticiúil cé acu is amhlaidh nó nach 

amhlaidh ina tuairim féin:  

i. A bhí an cúntóir riachtanas speisialta 

feidhmiúil/neamhfheidhmiúil ó thaobh leighis de chun filleadh 

ar na dualgais reatha atá air/uirthi nó ar dhualgais 

mhodhnaithe (nuair is indéanta) tráth a bhí an tinneas lena 

mbaineann air/uirthi agus  

ii. A chomhlíonann sé/sí na critéir leighis a úsáidtear le haghaidh 
forálacha tinnis chriticiúil a dheonú.  

  
k) I gcás go gcuirfidh an tSeirbhís Sláinte Ceirde in iúl go 

gcomhlíonann riocht leighis an chúntóra riachtanas speisialta na 
critéir leighis a úsáidtear le haghaidh forálacha tinnis chriticiúil a 
dheonú, tabharfar Uimhir Mholta uathúil i leith forálacha tinnis 
chriticiúil (ar nós CIPA-RTX-021128) don fhostóir. Teastóidh an 
uimhir sin ó fhostóirí nuair a bheidh siad ag iontráil 
neamhláithreachtaí ar an gCóras Éileamh ar Líne freisin. 

 
l) I gcás go gcuirfidh an tSeirbhís Sláinte Ceirde in iúl nach 

gcomhlíonann riocht leighis an chúntóra riachtanas speisialta na 
critéir leighis a úsáidtear le haghaidh forálacha tinnis chriticiúil a 
dheonú, tabharfaidh sí faisnéis leighis breise don chúntóir 
riachtanas speisialta i dTuairisc Leighis don Fhostaí maidir le 
Forálacha Tinnis Chriticiúil. 

 
m) I gcás gur mian leis/léi déanamh amhlaidh, féadfaidh an cúntóir 

riachtanas speisialta an fhaisnéis bhreise sin a thabhairt don fhostóir, 
rud a d’fhéadfadh cabhrú leis cinneadh a dhéanamh ar an iarratas ar 
fhorálacha tinnis chriticiúil. Cuirfear in iúl don chúntóir riachtanas 
speisialta sa tuairisc sin nach mór an fhaisnéis leighis breise sin a 
thabhairt don fhostóir laistigh de dheich lá ón tuairisc a fháil. 
 

n) Agus aird á tabhairt aige ar na Treoirlínte maidir le Lánrogha 
Bainistíochta, déanfaidh an fostóir cinneadh ar an iarratas ar 
fhorálacha tinnis chriticiúil agus cuirfidh sé an cinneadh sin in iúl don 
chúntóir riachtanas speisialta i scríbhinn. 
 

o) I gcás nach ndeonófar forálacha tinnis chriticiúil ar bhonn deimhniú 
leighis nó lánrogha bainistíochta, áireofar leis an litir cinnidh ón 
bhfostóir chuig an gcúntóir riachtanas speisialta mionsonraí faoin 
bpróiseas achomhairc atá leagtha amach i Rannán 3 den Chaibidil 
seo, rud dar teideal “Achomhairc in aghaidh cinntí maidir le 
Forálacha Tinnis Chriticiúil”.  

 
p) Ní mór don fhostóir atreorú an chúntóra riachtanas speisialta le 

haghaidh forálacha tinnis chriticiúil agus an cinneadh uaidh ar an 

iarratas ar fhorálacha tinnis chriticiúil (lena n-áirítear an cinneadh ar 

an achomharc, nuair is iomchuí) a thaifeadadh ar an gCóras Éileamh 

ar Líne/ar chóras an Bhoird Oideachais agus Oiliúna lena 

mbaineann.  

3.3        Achomhairc in aghaidh cinntí maidir le Forálacha Tinnis Chriticiúil 
 
3.3.1 Achomhairc in aghaidh Cinntí Leighis maidir le Forálacha Tinnis Chriticiúil 

 
a) Rinne an tSeirbhís Sláinte Ceirde agus Príomhoifigeach Leighis na 

Státseirbhíse speisialtóir cláraithe neamhspleách sa leigheas ceirde 
a roghnú agus a cheadú ar mhaithe le sásra a sholáthar do 
chúntóirí riachtanas speisialta ar mian leo achomharc a dhéanamh 
in aghaidh cinneadh leighis maidir le forálacha tinnis chriticiúil.    

 
b) Féadfaidh cúntóir riachtanas speisialta achomharc a dhéanamh in 

aghaidh cinneadh leighis den sórt sin de réir na nósanna imeachta 
seo a leanas:   

 
i. Ní mór don chúntóir riachtanas speisialta scríobh chuig an 

bhfostóir laistigh de 30 lá ón gcinneadh bunaidh ón bhfostóir ar 
an iarratas ar fhorálacha tinnis chriticiúil a fháil, agus na forais 
leis an achomharc á leagan amach aige/aici. 

 
ii. Ní mór an t-achomharc a bheith bunaithe ar an bhfaisnéis 

leighis a tugadh don tSeirbhís Sláinte Ceirde san iarratas 
bunaidh ón gcúntóir riachtanas speisialta agus ar an bhfaisnéis 
sin amháin. Ní fhéadfar fianaise leighis nua a chur isteach ag 
an bpointe seo den phróiseas um fhorálacha tinnis chriticiúil. 

 
iii. Ní fhéadfar achomharc a dhéanamh in aghaidh an chinnidh 

leighis ach amháin i leith na gcritéar leighis atá leagtha amach 
in Aguisín 1 agus ní fhéadfar déanamh amhlaidh ach amháin i 
gcás gur mheas an tSeirbhís Sláinte Ceirde an cúntóir 
riachtanas speisialta a bheith neamhfheidhmiúil ó thaobh leighis 
de chun oibre tráth a bhí an tinneas lena mbaineann air/uirthi. 

 
iv. Cuirfidh an fostóir an litir achomhairc ón gcúntóir riachtanas 

speisialta isteach chuig an tSeirbhís Sláinte Ceirde, a 
tharchuirfidh an cás chuig an speisialtóir cláraithe 
neamhspleách sa leigheas ceirde ansin lena athbhreithniú. Is 
gnách gur bunaithe ar an gcomhad lena mbaineann, agus air 
sin amháin, a dhéanfar athbhreithniú ar achomharc.   

 
v. Is é €100 an costas ar an measúnú achomhairc agus is é/í an 

cúntóir riachtanas speisialta a íocfaidh an costas sin. Ní mór 
don chúntóir riachtanas speisialta ordú poist/dréacht bainc nó 
seic do chostas iomlán an mheasúnaithe a dhéanamh iníoctha 
le “Medmark Ltd. – CIP Appeal Account” agus é a sheoladh in 
éineacht lena (h)achomharc. I gcás go n-éireoidh leis an 
achomharc, aisíocfaidh an tSeirbhís Sláinte Ceirde costas an 
mheasúnaithe leis an bhfostaí. I gcás gurbh fhearr le cúntóir  

riachtanas speisialta an costas a íoc le ríomhaistriú airgid nó le 
hairgead tirim, ba cheart dó/di teagmháil a dhéanamh le 
Medmark go díreach chun na mionsonraí is cothroime le dáta a 
fháil.  
 

vi. Is trí thuairisc dar teideal “Toradh ar Achomharc in aghaidh 
Cinneadh maidir le Forálacha Tinnis Chriticiúil” a chuirfear an 
toradh ar an measúnú leighis in iúl don fhostóir le haghaidh 
gníomh a dhéanamh ina leith agus don tSeirbhís Sláinte Ceirde 
chun críocha taifeadta.   

 
vii. Is é an fostóir a dhéanfaidh an cinneadh deiridh ar an 

achomharc, tar éis dó an chomhairle leighis ón tSeirbhís Sláinte 
Ceirde a bhreithniú. 

 
3.3.2 Achomhairc in aghaidh Cinntí Bainistíochta maidir le Forálacha Tinnis 

Chriticiúil  
 

a) Féadfar achomharc a dhéanamh in aghaidh an chinnidh ón 
bhfostóir diúltú d’fhorálacha tinnis chriticiúil a dheonú ar bhonn 
lánrogha bainistíochta agus ba cheart don fhostóir fógra a thabhairt 
don chúntóir riachtanas speisialta faoi na cearta atá aige/aici ina 
leith sin. I gcás go ndéanfar achomharc in aghaidh an chinnidh ón 
bhfostóir, ní mór cloí leis na Nósanna Imeachta Casaoide don 
earnáil lena mbaineann. 

Aguisín 1 (Caibidil 3): Na Critéir Leighis A Úsáidtear Le Haghaidh Forálacha 
Tinnis Chriticiúil A Dheonú 
 
Cuirfidh an tSeirbhís Sláinte Ceirde in iúl cé acu, ina tuairim féin, a chomhlíontar nó 
nach gcomhlíontar na critéir leighis seo a leanas: 
 

1) Tá an cúntóir riachtanas speisialta neamhfheidhmiúil ó thaobh leighis 
de chun filleadh ar na dualgais reatha atá air/uirthi nó (nuair is 
indéanta) ar dhualgais mhodhnaithe ag an ngrád pá céanna. 
 

2) Gabhann ceann amháin ar a laghad de na saintréithe seo a leanas 
leis an riocht leighis atá i gceist: 

 
(a) Géarthinneas coirp atá bagrach don bheatha 

 
(b) Tinneas ainsealach forchéimnitheach, a bhfuil acmhainneacht 

dhea-bhunaithe aige an t-ionchas saoil a laghdú1 
 

(c) Mórthráma coirp, ar gnách go dteastaíonn géarchóireáil 
mháinliachta cheartaitheach ina leith 

 
(d) Cúram ospidéil othar cónaitheach nó lae a mhaireann deich lá nó 

níos mó as a chéile2.  
 

 

 

 

 

 

 

 

 

 

 

 
1 Baineann an acmhainneacht seo leis an riocht i gcoitinne, seachas an duine aonair. Ní mór go 

bhfuil sé dea-bhunaithe i litríocht leighis a bhfuil athbhreithniú piaraí déanta uirthi go laghdaíonn 

an riocht leighis an t-ionchas saoil. 
2 I gcás tinneas a bhaineann le toircheas, déanfar an ceanglas go mbeadh an bhean faoi chúram 

ospidéil ar feadh tréimhse deich lá as a chéile a laghdú go dhá lá nó níos mó as a chéile a 

chaitheamh faoi chúram ospidéil/clinic othar cónaitheach. 

Caibidil 4 – Scor De Bharr Drochshláinte    
 
4.1 Scor De Bharr Drochshláinte   
4.1.1  Tá an próiseas um scor de bharr drochshláinte leagtha amach sa 

doiciméad seo a leanas atá ar fáil ag 'Scor Drochshláinte'. 
 

4.1.2   Féadfaidh cúntóir riachtanas speisialta a chinneadh iarratas a 
dhéanamh ar phinsean scoir de bharr drochshláinte i gcás gur tháinig 
riocht leighis air/uirthi agus go bhfuil sé/sí den tuairim go bhfuil sé/sí 
éagumasaithe agus gur dóigh gur buanéiglíocht í an éiglíocht leighis.   

 
4.1.3    I gcás go rachaidh comhalta de scéim pinsean ar scor ar fhorais 

drochshláinte, beidh impleachtaí suntasacha ann dóibh seo a leanas: 
a) An duine aonair, maidir le stádas, ioncam, gníomhaíocht agus 

caidreamh sóisialta. 
b) An eagraíocht is fostóir, maidir le caillteanas scileanna agus taithí 

agus na costais a bhaineann le tacaíocht shealadach agus 
earcaíocht. 

c) An Scéim Pinsean Gairme. 
 

4.1.4  Dá bhrí sin, is amhlaidh, maidir le haon mholtaí go rachfaí ar scor de 
bharr drochshláinte: 
a) Nach ndéantar iad gan machnamh go maith orthu agus nach 

ndéantar iad ach amháin tar éis imscrúdú agus breithniú iomlán a 
dhéanamh. 

b) Nach ndéantar iad ach amháin tar éis iniúchadh iomlán a 
dhéanamh ar na deiseanna uile atá ann chun cur ar chumas an 
chomhalta scéime téarnamh agus filleadh ar dhualgais atá ann 
cheana nó ar dhualgais eile, lena n-áirítear breithniú a dhéanamh 
ar na coigeartuithe uile is féidir a dhéanamh, agus tar éis na 
deiseanna uile sin a chur as an áireamh. 

c) Nach n-úsáidtear iad chun fadhbanna leis an lucht bainistíochta a 
réiteach, ar fadhbanna iad ar cheart déileáil leo de réir nósanna 
imeachta bainistíochta, riaracháin nó araíonachta cuí. 

d) Nach ndéantar iad chun freastal ar chomhalta scéime nach mian 
leis/léi, ar chúiseanna nach cúiseanna leighis iad, fanacht san 
fhostaíocht reatha. 

 
4.1.5  Do Chúntóirí Riachtanas Speisialta agus don Lucht Bainistíochta 

Scoile go háirithe 
 

a)  I gcás go ndéanfaidh comhalta scéime iarratas ar shochar pinsin 
scoir de bharr drochshláinte, ba cheart don fhostóir bheith ar an 
eolas faoi na himpleachtaí a ghabhann le hiarratas den sórt sin. 

b)  I gcás go ndéanfaidh an Roinn/an Bord Oideachais agus Oiliúna an 
cinneadh gan sochar pinsin scoir de bharr drochshláinte a 
dhámhachtain, ba cheart don chomhalta scéime an ní a phlé leis 
an bhfostóir. An cinneadh ar cé acu atá nó nach bhfuil sé cuí don  
chomhalta scéime dul ar an obair, is ní é nach mór don fhostóir a 

phlé leis an tSeirbhís Sláinte Ceirde. 

 
 

https://www.gov.ie/ga/seirbhis/eb07a-scor-drochshlainte/?

c)  I gcás go mbeidh comhalta scéime ag fáil sochar pinsin scoir de 

bharr drochshláinte, ní fhéadfaidh sé/sí gabháil don fhostaíocht ina 

dhiaidh sin i scoil nó coláiste ar bith a gcistíonn an Stát go díreach 

nó go hindíreach é/í. 

d)  Tabharfaidh an Roinn fógra don fhostóir faoin toradh ar an iarratas 

agus ar aon achomharc a rinne an comhalta scéime agus, i gcás 

go n-éireoidh leis an iarratas, tabharfaidh an Roinn/an Bord 

Oideachais agus Oiliúna fógra don fhostóir faoin dáta scoir. I gcás 

Bord Oideachais agus Oiliúna, tabharfaidh an Bord Oideachais 

agus Oiliúna fógra don chomhalta scéime faoin toradh ar an 

iarratas agus ar aon achomharc ina dhiaidh sin agus, i gcás go n-

éireoidh leis an iarratas, tabharfaidh an Bord Oideachais agus 

Oiliúna fógra don chomhalta scéime faoin dáta scoir. 

 

4.1.6. Prótacal Um Scor De Bharr Drochshláinte 

i. Déanfaidh an cúntóir riachtanas speisialta iarratas ar luathscor ar 

fhorais drochshláinte ach úsáid a bhaint as foirm TMED 2 a gheofar ó 

Rannán Pinsean na Roinne Oideachais nó ó Rannóg Acmhainní 

Daonna an Bhoird Oideachais agus Oiliúna. 

 

ii. Cinnteoidh an cúntóir riachtanas speisialta go gcuirfear foirm 

chomhlánaithe TMED 2 agus tuairiscí leighis mionsonraithe óna lia 

comhairleach cóireála isteach chuig an tSeirbhís Sláinte Ceirde le 

ríomhphost nó leis an bpost.  

 

iii. Tabharfaidh Rannán Pinsean na Roinne Oideachais, nó Rannóg 

Acmhainní Daonna an Bhoird Oideachais agus Oiliúna, fógra don 

tSeirbhís Sláinte Ceirde le ríomhphost nó leis an bpost á lua go bhfuair 

sé/sí foirm RET.D2, arb í an fhoirm iarratais fhorordaithe ar Scor de 

bharr Drochshláinte í. 

iv.  Eagróidh an tSeirbhís Sláinte Ceirde coinne aghaidh ar aghaidh go 

díreach leis an gcúntóir riachtanas speisialta ag an ionad is caoithiúla 

dó/di de chuid na Seirbhíse Sláinte Ceirde. 

v. A luaithe a chuirfear an measúnú i gcrích, eiseofar an moladh chuig 

Rannán Pinsean na Roinne Oideachais, nó chuig Rannóg Acmhainní 

Daonna an Bhoird Oideachais agus Oiliúna, áit a molfar incháilitheacht 

an chúntóra riachtanas speisialta nó neamh-incháilitheacht an chúntóra 

riachtanas speisialta le haghaidh Scor de bharr Drochshláinte. Ní 

bheidh aon fhaisnéis leighis rúnda ann sa mholadh.  

vi. Coimeádfaidh an tSeirbhís Sláinte Ceirde tuairisc leighis rúnda 

mhionsonraithe ar comhad agus ní thabharfar don chúntóir riachtanas 

speisialta í ach amháin arna iarraidh sin dó/di. 

4.2  Achomhairc in aghaidh cinntí maidir le Scor de bharr Drochshláinte 
4.2.1  Féadfaidh cúntóir riachtanas speisialta achomharc a dhéanamh in 

aghaidh an chinnidh chun diúltú don iarratas ar shochar pinsin scoir de 
bharr drochshláinte. Féadfaidh sé/sí déanamh amhlaidh de réir na 
nósanna imeachta bunaithe atá leagtha amach sa doiciméad seo a 
leanas atá ar fáil ag 'Scor Drochshláinte'. 

 
    4.2.2    Ní dhéanann an toradh ar an bpróiseas achomhairc aon difear do na 

cearta dlíthiúla atá ag an gcomhalta scéime ó thaobh Réiteach 
Díospóidí Inmheánacha de nó ó thaobh Oifig an Ombudsman Pinsean 
de. Is féidir tuilleadh faisnéise faoin bpróiseas um Réiteach Díospóidí 
Inmheánacha a fháil in Aguisín A a ghabhann leis an doiciméad atá ar 
fáil ag an nasc seo a leanas: Nósanna Imeachta um Scor de bharr 
Drochshláinte do Chúntóirí Riachtanas Speisialta 

 
4.2.3      Prótacal Um Achomhairc In Aghaidh Cinntí Maidir Le Scor De Bharr 

Drochshláinte 
i.  Déanfaidh an cúntóir riachtanas speisialta ar mian leis/léi achomharc a 

dhéanamh teagmháil leis an tSeirbhís Sláinte Ceirde ar an teileafón nó le 
ríomhphost, á chur in iúl go bhfuil sé de rún aige/aici achomharc a 
dhéanamh.  

 
ii.  Cuirfidh an tSeirbhís Sláinte Ceirde ar an eolas é/í faoin bpróiseas agus 

tabharfaidh sí dó/di liosta lianna achomhairc, ar speisialtóirí cláraithe 
neamhspleácha sa Mhíochaine Shaothair iad agus atá ceadaithe ag an 
bPríomh-Oifigeach Míochaine agus ag soláthraí na Seirbhíse Sláinte 
Ceirde. 

 
iii. Déanfaidh an cúntóir riachtanas speisialta teagmháil le Rannán Pinsean 

na Roinne Oideachais, nó le Rannóg Acmhainní Daonna an Bhoird 
Oideachais agus Oiliúna, á chur in iúl go bhfuil sé de rún aige/aici 
achomharc a dhéanamh agus ainm an lia achomhairc a bheidh 
roghnaithe aige/aici á thabhairt. 

 
iv. Deimhneoidh Rannán Pinsean na Roinne Oideachais, nó Rannóg 

Acmhainní Daonna an Bhoird Oideachais agus Oiliúna, don tSeirbhís 
Sláinte Ceirde le ríomhphost nó leis an bpost go bhfuil sé de rún ag an 
gcúntóir riachtanas speisialta achomharc a dhéanamh agus ainm an lia 
achomhairc roghnaithe. 

 
v. Déanfaidh an tSeirbhís Sláinte Ceirde an t-iarratas bunaidh ar Scor de 

bharr Drochshláinte, i dteannta tuairisc leighis rúnda mhionsonraithe a 
bheidh tiomsaithe tar éis an mheasúnaithe tosaigh ar Scor de bharr 
Drochshláinte, a chur ar aghaidh chuig an lia achomhairc mar atá luaite. 
Is bunaithe ar an bhfaisnéis leighis a bheidh tugtha ar aird don tSeirbhís 
Sláinte Ceirde san iarratas bunaidh, agus ar an bhfaisnéis sin amháin, a 
bheidh an t-achomharc agus ní fhéadfar fianaise leighis nua a chur 
isteach ag an bpointe seo den phróiseas. 

 
 
 
 

https://www.gov.ie/ga/seirbhis/eb07a-scor-drochshlainte/?
https://www.gov.ie/pdf/?file=https://assets.gov.ie/94954/0bd3e365-3631-4a58-ab4b-438b617ae73e.pdf#page=null
https://www.gov.ie/pdf/?file=https://assets.gov.ie/94954/0bd3e365-3631-4a58-ab4b-438b617ae73e.pdf#page=null

vi. Cuirfidh an lia achomhairc an toradh in iúl do Rannán Pinsean na Roinne 

Oideachais, nó do Rannóg Acmhainní Daonna an Bhoird Oideachais 
agus Oiliúna, go díreach agus cuirfidh sé/sí tuairisc leighis rúnda ar 
aghaidh chuig an tSeirbhís Sláinte Ceirde. 

 
vii. Tar éis an mheasúnaithe ar an achomharc in aghaidh cinneadh maidir le 

Scor de bharr Drochshláinte, aisíocfaidh an tSeirbhís Sláinte Ceirde 
costas an mheasúnaithe leis an gcúntóir riachtanas speisialta má 
dheonaítear an cinneadh chun Scor de bharr Drochshláinte a dheonú. 

Aguisín B – Treoirlínte maidir le Lánrogha Bainistíochta i leith 

Forálacha Tinnis Chriticiúil 
 

 
 

 

 

 

 

 

 

 

Forálacha Tinnis Chriticiúil 

 

Treoirlínte maidir le Lánrogha Bainistíochta 

 

 

  

 

 

 

 

 

 

 

    Feabhra 2024

Treoirlínte maidir le Lánrogha Bainistíochta i leith Forálacha Tinnis Chriticiúil  

1. Is é an cuspóir atá leis na Treoirlínte maidir le Lánrogha Bainistíochta ná 
cabhrú le fostóirí cinneadh a dhéanamh maidir le forálacha tinnis chriticiúil a 
dheonú ar bhonn lánrogha bainistíochta i gcás gurb ann “d’imthosca 
eisceachtúla”. 

 
2. Is faoin bhfostóir a bheidh sé a chinneadh cé acu a thugann nó nach 

dtugann aon “imthosca eisceachtúla” údar le forálacha tinnis chriticiúil a 
dheonú. Déanfaidh sé amhlaidh tar éis breithniú a dhéanamh ar na 
himthosca ábhartha uile. Is é aidhm na dtreoirlínte cabhrú le fostóirí teacht 
ar chinneadh atá cothrom agus réasúnta.  

 
3. Na himthosca ina bhféadfar forálacha tinnis chriticiúil a dheonú 
3.1 Féadfar forálacha tinnis chriticiúil i leith tinneas criticiúil, coirp nó síciatrach, 

díobháil throm nó riocht leighis trom a dheonú in dhá imthoisc: 
 

• Forálacha tinnis chriticiúil ar bhonn critéir leighis 

• Forálacha tinnis chriticiúil ar bhonn lánrogha bainistíochta 
 

a)   Forálacha tinnis chriticiúil ar bhonn critéir leighis 
Féadfaidh fostóir forálacha tinnis chriticiúil a dheonú ar bhonn deimhniú 
leighis i gcás go gcuirfidh an tSeirbhís Sláinte Ceirde in iúl go bhfuil an 
cúntóir riachtanas speisialta thíos le tinneas criticiúil, díobháil throm nó 
riocht leighis trom, bunaithe ar na critéir leighis atá leagtha amach faoin 
Scéim Saoire Breoiteachta. Cé gurb é an fostóir a dhéanfaidh an cinneadh 
go fóill ar cé acu a dheonófar nó nach ndeonófar forálacha tinnis chriticiúil, 
beidh an cinneadh sin bunaithe ar an Tuairisc Leighis maidir le Forálacha 
Tinnis Chriticiúil ón tSeirbhís Sláinte Ceirde. 

 
b)  Forálacha tinnis chriticiúil ar bhonn lánrogha bainistíochta 
Beidh tinnis throma agus díobhálacha agus riochtaí troma ann nach 
dtiocfaidh faoi na critéir leighis a úsáidtear le haghaidh forálacha tinnis 
chriticiúil a dheonú. 
 
I gcásanna den sórt sin, beidh lánrogha ag fostóirí a chinneadh cé acu a 
dheonófar nó nach ndeonófar forálacha tinnis chriticiúil, tar éis dóibh anailís 
a dhéanamh ar an bhfaisnéis arna soláthar agus ar imthosca an cháis. Is é 
an aidhm atá leis an lánrogha sin freastal ar thinnis a measfaí de ghnáth gur 
cinn shuntasacha iad ach nach gcomhlíonann na critéir leighis a úsáidtear. 
Sampla de sin is ea obráid thromchúiseach lena ngabhann aga téarnaimh 
fada agus nach bhfuil fanacht ospidéil den fhad a cheanglaítear faoi na 
critéir leighis i gceist léi.  

 
Tá sé beartaithe gur i gcásanna tromchúiseacha agus/nó eisceachtúla 
amháin a bheidh údar ann le forálacha tinnis chriticiúil a dheonú ar bhonn 
lánrogha bainistíochta. Féadfaidh an fostóir treoir a lorg ón tSeirbhís Sláinte  
Ceirde maidir le saincheisteanna leighis, fad a ghníomhóidh sé laistigh de 

theorainneacha na rúndachta leighis. 

4.     Cé na nithe nach mór don fhostóir a shuí? 
4.1  Foráiltear leis na “Rialacháin” nach mór don fhostóir na nithe seo a leanas a 

shuí sula bhféadfar forálacha tinnis chriticiúil a dheonú ar bhonn “imthosca 
eisceachtúla”: 

 

• Gur ann “d’imthosca eisceachtúla”; agus  

• Go mbaineann na himthosca eisceachtúla sin le tinneas, díobháil nó 
riocht an chúntóra riachtanas speisialta; agus 

• Go dtugann na himthosca eisceachtúla sin údar le forálacha tinnis 
chriticiúil a dheonú. 

 
5.    Cé na nithe ar cheart don fhostóir breithniú a dhéanamh orthu? 
5.1  Ba cheart don fhostóir breithniú a dhéanamh ar an ngnáthbhrí atá leis an 

bhfocal “eisceachtúil”, rud a chiallaíonn “neamhghnách” nó 
“neamhthipiciúil”. Ba cheart breithniú a dhéanamh ar cé acu is amhlaidh is 
tinneas, díobháil nó riocht atá gnách agus tipiciúil é an riocht nó is tinneas, 
díobháil nó riocht atá neamhghnách agus/nó neamhthipiciúil é. 

 
5.2  Trí fhoinse faisnéise 
5.2.1 Le linn cinneadh a dhéanamh ar cé acu is ann nó nach ann “d’imthosca 

eisceachtúla” a thabharfadh údar le forálacha tinnis chriticiúil a dheonú ar 
bhonn lánrogha bainistíochta, ba cheart don fhostóir breithniú a dhéanamh 
ar na trí fhoinse faisnéise seo a leanas. 

 

 

  

 

 

(a) An Tuairisc Leighis maidir le Forálacha Tinnis Chriticiúil 

Le linn cinneadh a dhéanamh ar an iarratas ó chúntóir riachtanas 
speisialta ar fhorálacha tinnis chriticiúil, ba cheart don fhostóir breithniú a 
dhéanamh ar an Tuairisc Leighis don Fhostóir maidir le Forálacha Tinnis 
Chriticiúil ón tSeirbhís Sláinte Ceirde. Cuirfear in iúl sa Tuairisc sin cé acu 
a chomhlíonann nó nach gcomhlíonann riocht leighis an chúntóra 
riachtanas speisialta na critéir leighis a úsáidtear le haghaidh forálacha 
tinnis chriticiúil a dheonú. 
 
I gcás nach gcomhlíonfaidh an tinneas, an díobháil nó an riocht na critéir 
leighis le haghaidh incháilitheacht d’fhorálacha tinnis chriticiúil, tabharfaidh 
an tSeirbhís Sláinte Ceirde faisnéis leighis breise don chúntóir riachtanas 
speisialta. Is faisnéis í sin a mbeidh an tSeirbhís Sláinte Ceirde ar an eolas 
fúithi agus a mheasfaidh sí a bheith ábhartha. Áirítear le samplaí: 

 
a) Gnáth-agaí téarnaimh don riocht i gcás gurb ann dóibh, agus aird á 

tabhairt ar chineál na hoibre (e.g., gnáthaimh mháinliachta roghnacha); 

b) Riochtaí leighis breise a bheith ann, nuair is iomchuí; 

 

An Cinneadh ón bhFostóir 

(c) Faisnéis Ábhartha 

Acmhainní Daonna agus 

breithiúnas gairmiúil 

 

(a) An Tuairisc Leighis 

maidir le Forálacha 

Tinnis Chriticiúil 

 

(b) Faisnéis Ábhartha ón 

gcúntóir riachtanas 

speisialta 

c) Aimhréidheanna leighis a bheith ann; 

d) Aon fhaisnéis eile a mheasfaidh an tSeirbhís Sláinte Ceirde a bheith 
ábhartha maidir le cabhrú leis an bhfostóir a chinneadh forálacha tinnis 
chriticiúil a dheonú faoi lánrogha bainistíochta (e.g., i gcás go mbeidh 
fanacht ospidéil othar cónaitheach gar don tairseach deich lá). 

I gcás gur mian leis/léi déanamh amhlaidh, féadfaidh an cúntóir riachtanas 
speisialta an fhaisnéis bhreise sin a thabhairt don fhostóir laistigh de 
dheich lá ón Tuairisc Leighis don Fhostaí maidir le Forálacha Tinnis 
Chriticiúil a fháil, rud a d’fhéadfadh cabhrú leis an bhfostóir cinneadh a 
dhéanamh ar an iarratas ar fhorálacha tinnis chriticiúil. Sula ndéanfaidh sé 
cinneadh ar an iarratas ón gcúntóir riachtanas speisialta, mar sin, ba 
cheart don fhostóir fanacht 10 lá ón dáta a gheofar an ‘Tuairisc Leighis 
maidir le Forálacha Tinnis Chriticiúil’ ionas go bhféadfar an fhaisnéis 
bhreise a chur isteach. 

 
I gcás nach gcomhlíonfaidh an tinneas, an díobháil nó an riocht na critéir 
leighis le haghaidh incháilitheacht d’fhorálacha tinnis chriticiúil, ba cheart 
don fhostóir breithniú a dhéanamh ar cé acu a léirítear nó nach léirítear 
san fhaisnéis bhreise sin “imthosca eisceachtúla” a bhaineann le tinneas, 
díobháil nó riocht ábhartha an chúntóra riachtanas speisialta. 

 

(b)  Faisnéis Ábhartha ón gcúntóir riachtanas speisialta 

Ba cheart don fhostóir breithniú a dhéanamh ar cé acu a bheidh nó nach 
mbeidh faisnéis bhreise ag teastáil. Is féidir go mbeidh sé ag iarraidh 
teagmháil a dhéanamh leis an gcúntóir riachtanas speisialta chun é/í a 
chur ar an eolas faoi na himthosca uile a d’fhéadfadh a bheith ina “n-
imthosca eisceachtúla”. 
Tar éis dó teagmháil a dhéanamh leis an gcúntóir riachtanas speisialta, ba 
cheart don fhostóir breithniú a dhéanamh ar na nithe seo a leanas: 
 
a) Cé acu atá nó nach bhfuil an cúntóir riachtanas speisialta gar do na 

critéir leighis atá leagtha amach faoin Scéim Saoire Breoiteachta a 
chomhlíonadh nó cé acu atá nó nach bhfuil aon tosca eile ann a 
bhaineann leis an tinneas, an díobháil nó an riocht leighis ba cheart a 
mheas a bheith “eisceachtúil”;  

b)  Déine an tinnis, na díobhála nó an reachta leighis. 

Níor cheart don fhostóir breithniú a dhéanamh ar staid airgeadais an 
chúntóra riachtanas speisialta nó ar a f(h)eidhmíocht ag an obair. 

 
(c)  Faisnéis Ábhartha Acmhainní Daonna agus breithiúnas gairmiúil 

 
Ba cheart don fhostóir breithniú a dhéanamh ar aon fhaisnéis ábhartha 
acmhainní daonna nó ar fhoinsí eile breithiúnais ghairmiúil. Áirítear le 
samplaí: 

 
i. Fad aon neamhláithreachta roimhe a bhaineann leis an tinneas, an 

díobháil nó an riocht seo. Ba cheart a thabhairt faoi deara nach  

bhféadfar an fhaisnéis sin a úsáid chun caitheamh le níos lú fabhair le 
hiarratas;  

 
ii. An cur chuige a ghlac an fostóir i gcásanna eile agus an gá atá ann le 

comhsheasmhacht ó thaobh cur chuige de; agus 
 

iii. Cé acu a bheadh nó nach mbeadh sé réasúnta forálacha tinnis 
chriticiúil a dheonú nó diúltú dóibh, agus aird á tabhairt ar aon 
fhaisnéis a d’fhéadfaí a mheas go léirítear imthosca eisceachtúla inti. 

 
Ba cheart don fhostóir a chinntiú nach mbeidh aon choinbhleacht leasa ann 
le linn dó breithniú a dhéanamh ar an iarratas ar fhorálacha tinnis chriticiúil. 
Maidir leis sin, ba cheart dó breithniú a dhéanamh ar cé acu is amhlaidh nó 
nach amhlaidh is dlúthchara/dlúthghaol é/í an cúntóir riachtanas speisialta 
nó, mar mhalairt air sin, ar cé acu a tharraing nó nár tharraing an cúntóir 
riachtanas speisialta casaoid nó cineál éigin eile gearáin ina aghaidh. 

 
6.   Fógra a thabhairt don chúntóir riachtanas speisialta faoin gcinneadh 

6.1 Ba cheart don fhostóir an cinneadh uaidh a chur in iúl don chúntóir 
riachtanas speisialta i scríbhinn, agus achoimre ghairid á déanamh ar na 
nithe a ndearnadh breithniú orthu. Ba cheart don fhostóir a léiriú sa 
chinneadh uaidh go ndearnadh breithniú ar an bhfaisnéis ábhartha ar fad 
agus nach ndeachaigh aon fhaisnéis neamhábhartha i bhfeidhm air. I gcás 
go gcinnfidh an fostóir diúltú don iarratas ón gcúntóir riachtanas speisialta 
ar fhorálacha tinnis chriticiúil, ba cheart don fhostóir fógra a thabhairt don 
chúntóir riachtanas speisialta faoin gceart achomhairc atá aige/aici.  

 

6.2 Is féidir faisnéis níos mionsonraithe faoin bpróiseas achomhairc in aghaidh 
cinntí Leighis agus cinntí Bainistíochta araon a fháil i gCaibidil 3 (cuid 3.3 
dar teideal “Achomhairc in aghaidh cinntí maidir le Forálacha Tinnis 
Chriticiúil”) den Lámhleabhar Nósanna Imeachta d’Fhostóirí. 

Aguisín C – Ríomhanna Samplacha le haghaidh Défhéachaint Siar   
 
Cás 1 – Gnáth-Thinneas, gan an tréimhse féachana siar a bheith fadaithe 
 

Taifead Saoire Mháire 

Dáta Tosaithe  Dáta Críochnaithe  An Líon 
Laethanta 

Catagóir na Saoire 

4 Nollaig 2018 7 Nollaig 2018 4 lá Tinneas Deimhnithe ar 
Lánphá 

11 Eanáir 2021 23 Feabhra 2021 44 lá  Tinneas Deimhnithe ar 
Lánphá 

1 Márta 2022 15 Márta 2022 15 lá Tinneas Deimhnithe ar 
Lánphá 

28 Feabhra 2023 6 Aibreán 2023  38 lá  Tinneas Deimhnithe ar 
Lánphá 

1 Bealtaine 2023  23 Meitheamh 2023 54 lá Tinneas Deimhnithe ar 
Lánphá 

24 Meitheamh 2023 30 Meitheamh 2023 7 lá Tinneas Deimhnithe ar 
Leathphá 

Iomlán na Saoire Breoiteachta 162 Lá  

Is ón 2 Deireadh Fómhair go dtí an 31 Deireadh Fómhair 2023 (30 lá) atá 
neamhláithreacht reatha Mháire ar Shaoire Bhreoiteachta.   
    

• Céim 1 – Féachaint Siar Ceithre Bliana chun rochtain Mháire ar Shaoire 
Bhreoiteachta íoctha a shuí:  

Roimh dháta tosaithe a neamhláithreachta reatha, bhí Saoire Bhreoiteachta 158 lá 
ag Máire sa tréimhse ceithre bliana roimhe (02/10/19-01/10/23).   

1. Ní theastaíonn ó Mháire go bhfadófaí an tréimhse féachana siar ceithre bliana 
toisc nár bhain sí leas ach as Saoire Bhreoiteachta sa tréimhse ceithre bliana 
roimhe. 

2. Níl an teorainn 183 lá le Saoire Bhreoiteachta íoctha, rud atá ceadaithe faoin 
Scéim Saoire Breoiteachta, sroichte ag Máire go fóill.  Tá rochtain aici ar 
Shaoire Bhreoiteachta íoctha ar feadh cuid dá neamhláithreacht reatha, toisc 
go sroichfidh sí an teorainn 183 lá an 26 Deireadh Fómhair 2023. 
    

• Céim 2 – Féachaint Siar Aon Bhliana chun ráta pá Breoiteachta Mháire a shuí:  
Roimh dháta tosaithe a neamhláithreachta reatha, bhí Saoire Bhreoiteachta 99 lá ag 
Máire sa tréimhse 12 mhí roimhe (02/10/22-01/10/23), dá raibh sí ar lánphá ar feadh 
92 lá. Ós rud é go bhfuil an teorainn 92 lá ar lánphá, rud atá ceadaithe faoin Scéim 
Saoire Breoiteachta, sroichte ag Máire, is mar a leanas atá an ráta pá le haghaidh a 
neamhláithreachta reatha Saoire Breoiteachta: 
 
→ ón 2 Deireadh Fómhair go dtí an 26 Deireadh Fómhair 2023: 25 lá ar Shaoire 
Thinnis Dheimhnithe ar Leathphá. 
 
→ ón 27 Deireadh Fómhair go dtí an 31 Deireadh Fómhair 2023: cúig lá ar luach 

saothair sealadach athshlánúcháin (faoi réir na gcritéar incháilitheachta i leith luach 

saothair sealadach athshlánúcháin atá leagtha amach sa Scéim Saoire 

Breoiteachta).  

Cás 2 – Gnáth-Thinneas, agus an tréimhse féachana siar a bheith fadaithe 
 

Taifead Saoire Mháire 
 

Dáta Tosaithe  Dáta 
Críochnaithe  

An Líon 
Laethanta 

Catagóir na Saoire 

4 Nollaig 2018 7 Nollaig 2018 4 lá Tinneas Deimhnithe ar 
Lánphá 

1 Meán Fómhair 2019 31 Lúnasa 2020 365 lá Sos Gairme 

11 Eanáir 2021 23 Feabhra 2021 44 lá  Tinneas Deimhnithe ar 
Lánphá 

1 Márta 2022 15 Márta 2022 15 lá Tinneas Deimhnithe ar 
Lánphá 

28 Feabhra 2023 6 Aibreán 2023  38 lá  Tinneas Deimhnithe ar 
Lánphá 

1 Bealtaine 2023  23 Meitheamh 
2023 

54 lá Tinneas Deimhnithe ar 
Lánphá 

24 Meitheamh 2023 30 Meitheamh 
2023 

7 lá Tinneas Deimhnithe ar 
Leathphá 

Iomlán na Saoire Breoiteachta 162 Lá  
 

Is ón 2 Deireadh Fómhair go dtí an 31 Deireadh Fómhair 2023 (30 lá) atá 

neamhláithreacht reatha Mháire ar Shaoire Bhreoiteachta.   
    
• Céim 1 – Féachaint Siar Ceithre Bliana chun rochtain Mháire ar Shaoire 

Bhreoiteachta íoctha a shuí:  

 

Roimh dháta tosaithe a neamhláithreachta reatha, bhí Saoire Bhreoiteachta 158 lá agus 

sos gairme ar taifead ag Máire sa tréimhse ceithre bliana roimhe (02/10/19-01/10/23).   

 

1. Is gá tréimhse féachana siar Mháire a fhadú chun an sos gairme a chur san 

áireamh. Is í an tréimhse ón 02/10/2018 go dtí an 01/10/2023 a tréimhse féachana 

siar athbhreithnithe. 

2. Mar thoradh ar an tréimhse féachana siar athbhreithnithe, tá Saoire Bhreoiteachta 

162 lá ag Máire sa tréimhse rollach ceithre bliana anois. 

3. Níl an teorainn 183 lá le Saoire Bhreoiteachta íoctha, rud atá ceadaithe faoin Scéim 

Saoire Breoiteachta, sroichte ag Máire go fóill.  Tá rochtain aici ar Shaoire 

Bhreoiteachta íoctha ar feadh cuid dá neamhláithreacht reatha, toisc go sroichfidh 

sí an teorainn 183 lá an 22 Deireadh Fómhair 2023. 

    

• Céim 2 – Féachaint Siar Aon Bhliana chun ráta pá Breoiteachta Mháire a shuí:  

Roimh dháta tosaithe a neamhláithreachta reatha, bhí Saoire Bhreoiteachta 99 lá ag 

Máire sa tréimhse 12 mhí roimhe (02/10/22-01/10/23), dá raibh sí ar  

lánphá ar feadh 92 lá. Ós rud é go bhfuil an teorainn 92 lá ar lánphá, rud atá 

ceadaithe faoin Scéim Saoire Breoiteachta, sroichte ag Máire, is mar a leanas atá an 

ráta pá le haghaidh a neamhláithreachta reatha Saoire Breoiteachta: 

 

→ ón 2 Deireadh Fómhair go dtí an 22 Deireadh Fómhair 2023: 21 lá ar Shaoire 

Thinnis Dheimhnithe ar Leathphá. 

→ ón 23 Deireadh Fómhair go dtí an 31 Deireadh Fómhair 2023: naoi lá ar luach 

saothair sealadach athshlánúcháin (faoi réir na gcritéar incháilitheachta i leith luach 

saothair sealadach athshlánúcháin atá leagtha amach sa Scéim Saoire Breoiteachta).  

Cás 3 – Forálacha Tinnis Chriticiúil  

 
Taifead Saoire Eoin  

 

Dáta Tosaithe  Dáta Críochnaithe  An Líon 
Laethanta 

Catagóir na Saoire 

12 Bealtaine 2019 23 Meitheamh 2019 43  Tinneas Deimhnithe 
ar Lánphá 

1 Nollaig 2019 15 Nollaig 2019 15 Tinneas Deimhnithe 
ar Lánphá 

1 Márta 2020 20 Márta 2020 20 Tinneas Deimhnithe 
ar Lánphá 

4 Aibreán 2021 20 Meitheamh 2021 78 Tinneas Deimhnithe 
ar Lánphá 

 Iomlán 156 Lá  

 
Is ón 2 Deireadh Fómhair 2022 go dtí an 26 Bealtaine 2023 (237 lá) atá 
neamhláithreacht reatha Eoin ar Shaoire Bhreoiteachta dheimhnithe. Cuireann Eoin 
iarratas ar fhorálacha tinnis chriticiúil isteach, rud a gceadaíonn a fhostóir é.  
 

• Céim 1 – Féachaint Siar Ceithre Bliana chun rochtain Eoin ar Shaoire 
Bhreoiteachta íoctha a shuí:  

 1.  Ní theastaíonn ó Eoin go bhfadófaí an tréimhse féachana siar ceithre bliana toisc 
nár bhain sé leas ach as Saoire Bhreoiteachta sa tréimhse ceithre bliana roimhe. 

 
2.  Roimh dháta tosaithe a neamhláithreachta reatha, bhí Saoire Bhreoiteachta 156 

lá ag Eoin sa tréimhse rollach ceithre bliana roimhe (02/10/18-01/10/22).  Níl an 
teorainn 365 lá le Saoire Bhreoiteachta íoctha, rud atá ceadaithe faoin Scéim 
Saoire Breoiteachta, sroichte ag Eoin go fóill. Sroichfidh sé an teorainn 365 lá an 
28 Aibreán 2023. Dá bhrí sin, beidh rochtain aige ar Shaoire Bhreoiteachta íoctha 
ar feadh cuid dá neamhláithreacht reatha.  
 

• Céim 2 – Féachaint Siar Aon Bhliana chun ráta pá Breoiteachta Eoin a shuí:  
 

Roimh dháta tosaithe a neamhláithreachta reatha, ní raibh Eoin ar Shaoire 
Bhreoiteachta ar aon lá ar bith sa tréimhse rollach 12 mhí roimhe (02/10/21-01/10/22). 
Ós rud é nach bhfuil an teorainn 183 lá ar lánphá, rud atá ceadaithe faoin Scéim 
Saoire Breoiteachta, sáraithe ag Eoin, is mar a leanas atá an ráta pá le haghaidh a 
neamhláithreachta reatha Saoire Breoiteachta: 

 
→ ón 2 Deireadh Fómhair 2022 go dtí an 2 Aibreán 2023: 183 lá ar Shaoire Thinnis 
Chriticiúil Dheimhnithe ar Lánphá 

 
→ ón 3 Aibreán 2023 go dtí an 28 Aibreán 2023: 26 lá ar Shaoire Thinnis Chriticiúil 
Dheimhnithe ar Leathphá. 
 
→ ón 29 Aibreán 2023 go dtí an 26 Bealtaine 2023: 28 lá ar luach saothair sealadach 
athshlánúcháin (faoi réir na gcritéar incháilitheachta i leith luach saothair sealadach 
athshlánúcháin atá leagtha amach sa Scéim Saoire Breoiteachta).  

Cás 4 – Luach Saothair Sealadach Athshlánúcháin  

 
Taifead Saoire Chait 

 

Dáta Tosaithe  Dáta 
Críochnaithe  

An Líon 
Laethanta 

Catagóir na Saoire 

14 Feabhra 2023 16 Bealtaine 
2023 

92 lá Tinneas Deimhnithe ar 
Lánphá 

17 Bealtaine 2023 15 Lúnasa 2023 91 lá  Tinneas Deimhnithe ar 
Leathphá 

16 Lúnasa 2023 20 Meán Fómhair 
2023 

36 lá Luach Saothair Sealadach 
Athshlánúcháin  

17 Deireadh 
Fómhair 2023 

18 Deireadh 
Fómhair 2023 

2 lá Pá nialasach (fanacht trí lá 
go dtí go mbeidh feidhm ag 
luach saothair sealadach 
athshlánúcháin) 

8 Nollaig 2023 19 Nollaig 2023 12 lá Pá nialasach ar feadh an 
chéad trí lá, agus luach 
saothair sealadach 
athshlánúcháin ón 11 
Nollaig ar aghaidh 

Iomlán san fhéachaint siar ceithre 
bliana 

228 Lá (Tabhair faoi deara: níl laethanta pá 
nialasaigh ar áireamh san fhéachaint siar) 

 

An 17 Bealtaine 2024 (lá amháin) is ea neamhláithreacht reatha Chait ar Shaoire 

Bhreoiteachta.   

    

• Céim 1 – Féachaint Siar Ceithre Bliana chun rochtain Chait ar Shaoire 

Bhreoiteachta íoctha a shuí:  

Roimh dháta tosaithe a neamhláithreachta reatha, bhí Saoire Bhreoiteachta 233 lá 

ag Cait sa tréimhse ceithre bliana roimhe (17/05/20-16/05/24). Bhí cúig lá díobh sin 

ar phá nialasach agus, dá bhrí sin, níl siad ar áireamh san fhéachaint siar.   

   

1.  Ní theastaíonn ó Chait go bhfadófaí an tréimhse féachana siar ceithre bliana 

toisc nár bhain sí leas ach as Saoire Bhreoiteachta sa tréimhse ceithre bliana 

roimhe. 

2. Tá an teorainn 183 lá le Saoire Bhreoiteachta íoctha, rud atá ceadaithe faoin 

Scéim Saoire Breoiteachta, sroichte ag Cait.  Níl aon rochtain aici ar Shaoire 

Bhreoiteachta íoctha ar feadh a neamhláithreachta reatha. Ní gá dul ar aghaidh 

chuig Céim 2 sa chás seo, mar sin de. 

    

Dá bhrí sin, tá neamhláithreacht reatha Chait ar Shaoire Bhreoiteachta catagóirithe 

mar a leanas: 

 

→ an 17 Bealtaine 2024: Pá nialasach (tá feidhm ag fanacht trí lá sula mbeidh 

feidhm ag luach saothair sealadach athshlánúcháin)  

Aguisín D – Ríomh Samplach le haghaidh Saoire Bhreoiteachta a bhaineann le 
Toircheas     

 
Faoi Rialachán 19 de na Rialacháin um Bainistíocht na Seirbhíse Poiblí (Saoire 
Bhreoiteachta):-  
Aon chúntóir riachtanas speisialta torrach a dheimhnítear a bheith neamhfheidhmiúil ó 
thaobh leighis de chun oibre de bharr Saoire Bhreoiteachta a bhaineann le Toircheas 
roimh Shaoire Mháithreachais, ní bhfaighidh sí níos lú ná leathphá ar feadh thréimhse 
na neamhláithreachta sin, i gcás go mbeidh na teorainneacha Saoire Breoiteachta 
úsáidte go hiomlán aici. 
 
Sampla – Taifead Saoire Breoiteachta Áine:  
 

Dáta Tosaithe  Dáta 
Críochnaithe  

An Líon 
Laethanta 

Catagóir an Phá 
Breoiteachta 

8 Márta 2021 7 Aibreán 2021 31 Tinneas Deimhnithe ar 
Lánphá 
 

27 Aibreán 2021 27 Bealtaine 
2021 

31 Tinneas Deimhnithe ar 
Lánphá 
 

4 Deireadh Fómhair 
2021 

2 Samhain 2021 30 Saoire Bhreoiteachta a 
bhaineann le Toircheas ar 
Lánphá 

An 2 Samhain 2021, shroich Áine an teorainn 92 lá le Saoire Bhreoiteachta ar 
lánphá sa tréimhse 12 mhí roimhe. Rachaidh sí ar aghaidh go leathphá ón 3 
Samhain 2021 ar aghaidh. 

3 Samhain 2021  1 Feabhra 2022  91  Saoire Bhreoiteachta a 
bhaineann le Toircheas ar 
Leathphá  

An 1 Feabhra 2022, shroich Áine an teorainn 183 lá le Saoire Bhreoiteachta 
íoctha sa tréimhse rollach ceithre bliana roimhe.  Ós rud é go bhfuil Áine 
neamhfheidhmiúil ó thaobh leighis de chun oibre de bharr Saoire Bhreoiteachta a 
bhaineann le Toircheas, áfach, gheobhaidh sí leathphá ar feadh fhad a Saoire 
Breoiteachta a bhaineann le Toircheas go dtí go dtosóidh sí a Saoire 
Mháithreachais. 

2 Feabhra 2022 3 Aibreán 2022 61 Saoire Bhreoiteachta a 
bhaineann le Toircheas ar 
Leathphá  

 Iomlán 244  

 
Thosaigh Áine Saoire Mháithreachais an 4 Aibreán 2022. 
 
Faoi Rialachán 20 de na Rialacháin um Bainistíocht na Seirbhíse Poiblí 
(Saoire Bhreoiteachta):- 
 
Féadfaidh cúntóir riachtanas speisialta rochtain a bheith aici ar shaoire bhreise nach 
Saoire Breoiteachta a bhaineann le Toircheas í ar leathphá, i gcás:- 

(a) go mbeidh aici neamhláithreacht iartheachtach nach Saoire Bhreoiteachta a 

bhaineann le Toircheas í, tar éis tréimhse Saoire Breoiteachta a bhaineann le 
Toircheas sna ceithre bliana roimhe, agus; 

(b) go mbeidh a teidlíocht i leith Saoire Bhreoiteachta íoctha, laistigh de na 
gnáth-theorainneacha Saoire Breoiteachta (Saoire Bhreoiteachta a 
bhaineann le Toircheas agus Saoire Bhreoiteachta nach Saoire 
Bhreoiteachta a bhaineann le Toircheas í), úsáidte go hiomlán aici.  

 
Maidir leis an uaslíon laethanta breise a cheadaítear ar leathphá ar feadh na 
neamhláithreachta iartheachtaí sin nach Saoire Bhreoiteachta a bhaineann le 
Toircheas í:  
(a) beidh sé coibhéiseach leis an líon laethanta Saoire Breoiteachta a bhaineann le 

Toircheas a tógadh sna ceithre bliana roimhe, agus;  
(b) ní bheidh sé níos mó ná gnáth-theorainneacha Saoire Breoiteachta (i.e., 183 lá i 

leith gnáth-thinnis nó 365 lá i leith forálacha toirchis tinnis chriticiúil) i leith Saoire 
Bhreoiteachta nach Saoire Bhreoiteachta a bhaineann le Toircheas í, nuair a 
chomhairtear é i dteannta Saoire Bhreoiteachta eile nach Saoire Bhreoiteachta a 
bhaineann le Toircheas í sna ceithre bliana roimhe. 

 
Tá Áine as láthair faoi láthair ar Shaoire Bhreoiteachta dheimhnithe (nach Saoire 
Bhreoiteachta a bhaineann le Toircheas í) ón 9 Eanáir go dtí an 24 Márta 2023 (75 
lá). 

• Féachaint Siar Ceithre Bliana chun rochtain Áine ar Shaoire Bhreoiteachta 
íoctha a shuí:  

Roimh dháta tosaithe a neamhláithreachta reatha, bhí Saoire Bhreoiteachta 244 lá 
(idir Shaoire Bhreoiteachta a bhaineann le Toircheas agus Shaoire Bhreoiteachta 
nach Saoire Bhreoiteachta a bhaineann le Toircheas í) ag Áine sa tréimhse ceithre 
bliana roimhe (09/01/19-08/01/23).  Tá an teorainn 183 lá le Saoire Bhreoiteachta 
íoctha, rud atá ceadaithe faoin Scéim Saoire Breoiteachta, sáraithe ag Áine. Tá Áine 
i dteideal leathphá a fháil ar feadh an lín choibhéisigh laethanta Saoire Breoiteachta 
a bhaineann le Toircheas a tógadh sa tréimhse ceithre bliana roimhe, áfach, faoi réir 
na ngnáth-theorainneacha foriomlána Saoire Breoiteachta (i.e., 183 lá i leith gnáth-
thinnis nó 365 lá i leith forálacha tinnis chriticiúil).   
 
Sa sampla seo, is mar a leanas atá an ríomh le haghaidh na tréimhse ceithre bliana 
ón 09/01/19 go dtí an 08/01/23:- 

• An líon laethanta Saoire Breoiteachta (Saoire Bhreoiteachta a bhaineann le 
Toircheas agus Saoire Bhreoiteachta nach Saoire Bhreoiteachta a bhaineann 
le Toircheas í):         244 lá  

 Lúide  

• An líon laethanta Saoire Breoiteachta a bhaineann le Toircheas: 182 lá 

• Iomlán Nua Ceithre Bliana (laethanta Saoire Breoiteachta  
nach Saoire Breoiteachta a bhaineann le Toircheas í):    62 lá  

 
Dá bhrí sin, is mar a leanas atá an ráta pá le haghaidh neamhláithreacht reatha Áine 
ar Shaoire Bhreoiteachta: 
 
→ ón 9 Eanáir 2023 go dtí an 24 Márta 2023: 75 lá ar Shaoire Thinnis Dheimhnithe 
ar Leathphá (Rialachán 20) 


